CONGREGATIO GENERALIS LVI
25 octobris 1963

Exc.mus P. D. PEricLES FELICI, arch. tit. Samosatensis, secretarius
generalis Ss. Concilii:

Moderabitur hanc 56 congregationem generalem em.mus ac rev.mus
D. card. Leo Joseph Suenens, arch. Mechliniensis-Bruxellensis.

Audiant Patres venerabiles! Feria 1T proxima, die 28 octobris, cum
recurrat anniversarius dies electionis Summi Pontificis Ioannis XXIII,
sanctae memoriae, eius commemoratio solemniter fiet in hac patriarchali
Basilica. Missam celebrabit in hoc altari, circamdatus ab omnibus Pa-
tribus conciliaribus, Summus Pontifex, gloriose regnans [ plausus]. De-
inde fiet solemnis commemoratio, ut iam nuntiatum est, ab em.mo ac
rev.mo D. card. Leone Toseph Suenens. Post commemorationem, omnes
Patres discedent ex aula conciliari; commemoratio solemnis locum te-
nebit congregationis generalis.

Hodie fient suffragationes quinque circa emendationes cap. V de sa-
cra Liturgia. Suffragatio super integrum caput fiet feria III proximae
hebdomadae.

Distribuetur Patribus fasciculus qui continet relationes circa sche-
ma constitutionis dogmaticae de B. Maria Virgine, Matre Ecclesiae,
factas heri ab em.mis ac rev.mis DD. cardd. Santos et Konig. In fine
harum relationum, Patres invenient quaesitum cui respondendum est
die quem statuent et communicabunt moderatores. Lego quaesitum:
« Placet Patribus ut schema de B. Maria Virgine, Matre Ecclesige, ita
aptetur ut fiat cap. VI schematis de Ecclesia? ».

Et est aliqua nota: « Qui dicet placer, vult schema de B. Maria Vir-
gine, Matre Ecclesiae, fieri ultimum caput schematis de Ecclesia.

« Qui dicet non placet vult schema de B. Maria Virgine, Matre
Ecclesiae, tractari ut schema per se stans ».

Ceterum, hoc quaesitum Patres ipsi videbunt in fasciculo et medi-
tari poterunt per aliquot dies.

Moderatores mandant dici, suffragationem requisitam esse maiorita-
tis absolutae, nempe quinquaginta unius supra centum, ad normam
art. 36 Ordinis Concilii celebrandi.

In hac congregatione distribuetur etiam fasciculus continens emen-

dationes cap. VII, scil. de musica sacra, schematis de sacra Liturgia.
Nemo miretur ex vobis, Patres venerabiles, quod post cap. V distri-
buatur cap. VII, nam cap. VI et VIII, quae continent argumenta, non
eadem utique, sed valde inter se congruentia, distribuetur postea in
uno fasciculo qui erit ultimus.

Et nunc lego nomina eorum qui verbo uti petierunt adhuc supra
cap. III schematis de Ecclesia, tuxta Ordinem Concilii celebrandi,
prouti heri a moderatoribus nuntiatum fuit. Sunt igitur: exc.mi DD.
Petrus Boillon, ep. Virodunensis in Gallia, Sergius Méndez, ep. Cuerna-
vacensts in Mexico, Antonius Baraniak, arch. Posnaniensis in Polonia,
Franciscus Tomd$ek, ep. tit. Butiensis in Cecoslovachia, Hieronymus
Podesta, ep. Avellanediensis in Argentina, Michaé]l Darmancier, vic. ap.
Insularum Vallis et Futuna in Oceania, Raphaél Calabria, arch. Bene-
ventanus in Italia, Fortunatus Coutinho, ep. coad. Belgaumensis in In-
dia, Toseph Evangelisti, arch.-ep. Meerutensis in India.

Haec vero sunt nomina Patrum, qui uti verbo petierunt circa cap. IV
schematis de Ecclesia: em.mi ac rev.mi DD, cardd. Paulus Richaud,
arch. Burdigalensis in Gallia, Radulfus Silva, arch. S. Tacobi in Chile;
exc.mi DD. Villelmus Schoemaker, ep. Purvokertensis in Indonesia, Mar-
cellus Gonzalez, ep. Asturicensis in Hispania, Aloisius Morstabilini, ep.
Verulanus-Frusinatensis in Italia, Andreas Charue, ep. Namurcensis in
Belgio, Ioseph Urtasun, arch. Avenionensis in Gallia, Stephanus Biuer-
lein, ep. Bosnensis in ITugoslavia, Antonius Vuccino, arch. tit. Aprensis
in Gallia, loseph Angrisani, ep. Casalensis in Italia, Renatus Fourrey,
ep. Bellicensis in Gallia, Georgius Beck, ep. Salfordensts in Anglia, Vil-
lelmus Conway, arch. Armachanus in Hibernia, Ioannes Russell, ep.
Richmondiensis in Statibus Foederatis Americae Septemtrionalis.

1
Exc.mus P, D, PETRUS BOILLON

Episcopus Virodunensis

Venerabiles Patres,

Illa nobis anxietas est de populo Dei, quod in multis nationibus quae
iam a multis saeculis Evangelium receperant, ingens pauperum multitudo
Ecclesiam tamquam extraneam, aliquando etiam adversam inspiciunt.

Quod quidem scandalum! Etenim solemniter nos docuit Dominus
noster pauperes secum intimo nexu uniri, immo seipsum esse. « Esurivi

enim et dedistis m#hi manducare. Sitivi et dedistis mihi bibere, etc.
Amen dico vobis, quamdin uni ex fratribus meis fecistis, mihi feci-
stis » ..."

De qua re Ss.mus Papa feliciter regnans Paulus, in conciliari ora-
tione nos monuit dicens: « Fcclesia contuetur pauperes, egenos, mae-
rentes, eos qui fame et dolore premuntur, qui in vincula sunt coniecti;
eam humani generis partem peculiari modo adspicit quae dolet et luget,
cum sciat hos homines ad se “ iure divino ” pertinere »,

Ture divino! Ergo si in multis nationibus « ea humani generis pars
quae dolet et luget » ab Ecclesia abest, si Ecclesiam tanquam a se extra-
neam inspicit, iure divino tenetur Ecclesia ad mores ac conditiones reco-
gnoscendas quae pauperibus et egenis obstacula praebent, et earum mu-
tationes ad * fortiter decernendas. Populus Dei enim potestne dici Eccle-
sia ubi absunt illi quos magis diligit Christus Tesus et quos primum lo-
cum in populo Dei tenere voluit?

Cur tandem, dum marxismus cor pauperum acquisivit eminentem
eorum proclamans dignitatem, cur FEcclesia veram et authenticam et
supereminentem proclamans dignitatem, ab eis non auditur. Quae sint
in ea obstacula quibus pauperes arceantur permultis episcopis primatum
in Concilio locum mereri videtur, ut ad mentem Ioannis XXIIT « aggior-
namento » operetur reale et efficax. Caveamus, Fratres carissimi, ne
Ecclesiae episcopi a pauperibus videantur « purpura et bysso induti et
epulantes cotidie splendide ». Caveamus ne « inter nos et pauperes
chaos magnum firmandum sit » ...}

Quod ut avertatur, haec propono:

1. Ut in capite de populo Dei expresse declaretur pauperes et ege-
nos iure divino ad populum Dei pertinere et primam partem habere,
scil. paupertatem titulum esse iz populo Dei.*

2. Ut Ecclesia non tantum ad pauperes et egenos adloquatur sed
pauper ipsa sit sicut et Christus; non tantum ut sit, sed ut paupertatis
faciem et mores induat; -— non tantum ut faciem induat, sed cum pau-
peribus et inter pauperes reverenter versetur, quia qui a pauperibus
disiunctus est, a Christo disiungitur. De quibus Concilium tacere non
potest.

Quod si hac via Concilium Ecclesiam ducit, ad unitatem sane effica-
cius procedemus, quia in pauperibus, id est in Christo, omnis populus
Dei congregabitur. Dixi.

In textu scripto tradite:’ (M:. 25, 35-40). ?2 ad earum mutationes.
* (Le. 16, 26). * ad populum Dei.



352 ACTA CONC. VATICANI II — PERIODUS II

Moderator: Legatur emendatio de Liturgia.

Secretarius generalis: Emendatio sexta. Pag. 191, linn, 27-29
[cf. pag. 266].

Conferatis, venerabiles Patres, pag. huius fasciculi 18, n. 109, 5.

2

Exc.mus P. D. SERGIUS MENDEZ ARCEO
Episcopus Cuernavacensis

Venerabiles Patres,

Loguor nomine plus quam GO episcoporum Americae Latinae.

Quia res maximi momenti tractatur ef forte de progressu doctrinae
et de removatione mentalitatis; vestram attentionem adbuc’® revoco ad
ea quae in n. 25, in pag. 10, a lin. 7 ad lin. 22 continentur: « Fideles, me-
mores verborum Domini (ita legitur *): © Reddite quae sunt Caesaris
Caesari et quae sunt Dei Deo ” .., ex altera parte confusionem vel in-
debitam permixtionem religionis et Fcclesiae cum rebus mere civilibus
sedulo vitabunt; ex altera vero infaustae separationi earumdem vel immo
oppositioni civitatis terrenae contra Deum eiusque Ecclesiam legitime
adversabuntur, cum nulla humana activitas, ne in re quidem profana, Dei
imperio subtrahi possit... etc. ».

Totum hoc comma delendum esse videtur. Duas tantum adduco ra-
tiones:

Prima ratio: Tangitur in hoc commate thema quod in praesenti
schemate tangi non debet; thema nempe de sic dictis relationibus inter
Ecclesiam et communitatem civilem eiusque regimen politicum atque
legale. Immo vero hoc thema nimiam exhibet complexitatem, quam ut
paucis verbis absolvatur, $i autem in sua debita amplitudine non trac-
tatur hoc thema, nullatenus est tangendum, ne ex inadaequata eius ex-
positione falsae interpretationes suspicionesque nocivae exoriantur.

Pluribus enim in regionibus, sicut in hoc commate insinuatur, tam
antiquitus quam novissime ad vitam nationalem evectis, populus Dei
efusque pastores persecutionibus, vel legibus infensis vel discriminatio-
nibus® vel saltem diffidentiae vel incertitudinibus obnoxii sunt; vel e
contra in aliis regionibus nimis arctis relationibus cum rebus civilibus
commiscentur; neque sperare nobis licet fore ut illae Ecclesiae, vel ad ple-
num libertatis usum sint perventurae, vel e contra aequilibrium sint
consecuturae, nisi prius ex consideratione doctrinae certae, nostris tew-

poribus adaptatae, recte expositae, praeiudicia evanescant suspiciones-
que dissolvantur, quae contra intentiones et aspirationes Ecclesiae in
ordine civili admoventur, et proh dolor quibusdam exemplis aluntur.

Momentum pastorale huius quaestionis atque oecumenicum tam ma-
ghum est et tam in aperto positum ut, hac quaestione omissa, Concilium
Vaticanum 1T deficeret a proposito sibi fine, qui est collocutio seu « dia-
logus » cum hominibus nostrae aetatis, tam catholicis quam acatholicis;
nam prima quaestio quam homines nostrae aetatis ponunt, sive in Ec-
clesia sive extra Ecclesiam sint, haec est: quomodo componenda sit illa
auctoritas, quam sibi divinitus vindicat Eeclesia, cum libertate illa in
ordine politico, civili, intellectuali, quam nostris temporibus humanitus
sibi vindicat persona humana suae dignitatis hodie fere ubique conscia.
Intentis auribus responsum huic quaestioni totus orbis terrarum ex-
spectat,

Quodsi responsum firmum atque clarum a Concilio honeste non
datur, nulla erit collocutio, seu « dialogus » Fcclesiam inter et aetatem
hodiernam. Quaenam sit exspectatio plausibus demonstratur quibus en-
cyclica Pacem in terris recipiebatur; sed orbis terrarum quaerit quaenam
sit sententia episcopatus per orbem dispersi et in hoc Concilio mirabiliter
adunati.

Altera ratio: in hoc commate plura dicuntur quae non placent;
unum seligo. In textu « separatio » inter rem ecclesiasticam et civilem
qualificatur simpliciter ut « infausta ». Haec qualificatio universalis fun-
datur in consideratione quae videtur falsa, conceptum nempe separationis
esse conceptum univocum et non conceptum analogum,

Plures sunt enim modi rationesque, quibus separatio, seu multo me-
lius relatio et concordia diversorum, inter rem ecclesiasticam et civilem
potest concipi et in actum reduci, ut libertas bumana, libertas religiosa,
in fure humano publico seu constitutionali clare appareat.’ Huiusmodi
autem modos et rationes esse « infaustos » sive pro Ecclesia sive pro
republica, nefas est dicere.

.." De facto dantur in quibusdam civitatibus hodiernis ez "' non pos-
sunt considerari tamquam infausti, nec tamquam quoddam minus ma-
lum, tamquam mera quaedam « hypothesis », uti quidam ajunt, quac
nonnisi toleranda esset, non quidem approbanda positive, si judicium
de eis fertur secundum supremam in hac re normam iuridicam, bonum
commune pro Ecclesia particulari et particulari communitate nationali,
et simul pro communitate internationali nationum.

Concilii est iudicare utrum hi modi rationesque, aliive qui excogitari
possunt Evangelio Christi, normae primae scil. et ultimae, sint consoni
necne; sed suo tempore debitaque amplitudine.

3

Reverenter repeto propositionem meam, quae est duplex:

1. De praesenti schemate expungatur omnino comma illud quod
indicavi. '

2. Ne substituatur in eius loco alius textus ne locus detur discepta-
tionibus quae nunc non essent ad rem et valde nocuissent ad extra. Sed
interim anxio animo expectamus textum decreti de [ibertate religiosa
quem confecit secretariatus pro unitate christiana. Hoc enim textu prae
manibus habito, incipi poterit inter nos disceptatio fraterna, fructuosa
et pacifica necnon urgentissimae necessitatis circa libertatem religiosam.”

Supetrvacaneum est dicere me gaudio audivisse arch. Hurley de hac
re disserentem et plene adhaerere iis quae dicta sunt nomine episcopo-
rum Statuum Foederatorum ab arch, Shehan.

Quoad christianos consecratores mundi plura bene dicta audivimus,
sed ep. McGrath nomine etiam nostro locutus est. Dixi.

In textu scripto fradito: ! deest. 2 deest. 3 deest. * deest.

3 (M 22, 21). 5 (e. g. in Mexico). T deest. 8 deest, ® deest.

® Tmmo vero possunt dati et, 1 modi eonstitutionales separandi, seu multo

melius distinguendi et concordandi rem civilem et rem ecclesiasticam qui. deest.
3

Exc.mus P. D. ANTONIUS BARANIAK

Archiepiscopus Posnaniensis

Em.mi, exc.mi ac rev.mi Patres conciliares,

Veniam peto loguendi adbuc circa cap. II1 schematis de Ecclesia;
brevitatis causa omilto omnia quae quocumque modo iam tractata fue-
runt.

Loguor nomine omnium episcoporum Poloniae.® Cap. III schematis
nostri de Ecclesia plurima continet postulata Ecclesiae hierarchicae circa
fideles laicos. Dum eos in sacerdotio wmiversali et regali collocatos esse
affirmat, et exinde eorum dignitatem amplissimis fere laudibus exornat,
pervenitur tandem ad art. 25-27 ubi enumerantur eorum obligationes
ex hoc statu manantes...’

Profecto ...! breviter significatur hanc Universalem Sacrosanctam
Synodum gratam esse omnibus christifidelibus ob ingentia bona ab iis
patrata, ac denique vix commemorantur ea quae a fidelibus laicis in « dif-
ficilioribus adiunctis » positis, praestantur.

Praeterea, alio loco eiusdem nostri capitis ...° fit brevis mentio ali-

quos laicos « deficientibus sacris ministris, vel iisdem in regimine perse-
cutionis impeditis, officia sacra pro facultate supplere ».

...* Tales exiguae mentiones de statu in quo versatur Ecclesia nostris
temporibus haud sufficientes videntur. Proclamantur enim in cap. III
schematis dogmatici de Ecclesia obligationes fidelium laicorum...”

Obligationibus tamen respondent congruentia izra, quae praeprimis
affitmanda sunt, quae tamen, ut novimus aut saltem scire debemus, in
magna parte mundi denegantur nostris laicis et a multarum civitatum
moderatoribus violantur et conculcantur.

Mundus omnis, ad quem pervenit notitia saltem vaga de Evangelio
Christi, divisus est in partes duas, quarum alteram incolunt homines
— etiam laici® — libertate praediti quibus licet doctrinam et legem
divinam accipere et aliis pracdicare; alteram vero homines quibus pro
crimine computatur, si Ecclesiam adeunt, si parvulos baptizandos curant,
si infantes proprios ad instructionem catecheticam et Communionem so-
lemnem mittere audent, si sacramenta publice suscipiunt. Peiora ipsis ob-
veniunt si de Ecclesia sua loqui velint et institutiones Ecclesiae defen-
dere praesumant,..’

Num schema nostrum, quod proponitur, si ad tales fideles laicos
citius vel tardius pervenerit, ab ipsis acceptetur tamquam ipsorum vitae
conditionis rationem exprimens?

Laudantur quidem omnes laici, qui cum Ecclesia palam cooperari
possunt, et alii, qui fuerunt fortasse « otiosi », invitantur ut mandatum
Christi adimpleant, quo ipsos in vineam suam ad laborem apostolicum
vocat. De his autem qui omnibus privantur et ferreis vinculis conclu-
duntur, fere™ altum silentium viget, licet ipsi in thesaurum Fecclesiae
gemmas pretiosissimas in persecutione acquisitas offerant. Hi quidem
operam conferre cupiunt ad amplificandum regnum Christi opere suo
apostolico, hoc tamen exercere vetantur, ita ut solum dolores et acerbi-
tates patienter tolerare valeant,

Conclusio.” Opinor igitur in hoc schemate quaedam addenda ad mu-
nus suum recte adimplendum, nempe enuntiandum esse, verbis suavis-
simis et miserationis plenis, eorum martyrium, ut ita dicam, et agoniam
multos iam per annos protractam, eo quod libertate religiosa sint desti-
tuti, esse revera eximium apostolatumz, dummodo fideliter in religione
persistant et membra germana Ecclesiae in populo Dei esse pergant.
Apostolatum etiam exercent, si persecutoribus ignoscunt, ut Christus
cruci affixus exclamavit: « Pater, dimitte illis », et S. Stephanus diaco-
nus pro persecutoribus oravit.

Erigatur igitur animus horum fratrum, seiunctorum quidem a ceteris
non fidei doctrina et professione, sed gravissimis obstaculis,” quae ho-



356 ACTA CONC. VATICANI II — PERIODUS II

mines, Deum et Redemptionem a Iesu Christo patratam, non agno-
scentes, effecerunt. ,

Promittantur iis precationes et publicae supplicationes in toto orbe
christiano faciendae, ut libertatem religiosam quam primum iterum as-
sequi et apostolatum sicut et ceteri christifideles rite exercere valeant.
Et hoc ad minimum!... ut peccatum saltem formulis solemnioribus dam-
netur, licet non peccatores.

Schema nosirum, quod anno Domini 1963 disceptationi subicitur,
sequatur exemplum Summi Pontificis Pauli VI, qui pluries bis etiam
ultimis diebus in sermonibus suis de tristissima sorte persecutorum
filiorum Ecclesiae moerenti animo doluit et libertatem professionis fidei
christianae pro ipsis vindicabat. Fiat saltem brevis commemoratio bo-
rum fratrum in nostro schemate et guod si non defuerunt voces in hac
aula ut etiam mulieres ad Concilinm invitentur, velim ut bae invitationes
reserventur praesertim pro feminis christianis earum regionum de quibus
nec pastores ad Concilium venire poterant.”

Est quidem gaudii causa, cum sacri pastores e carceribus in liberta-
tem restituuntur et quadam facultate munus suum exsequendi frui pos-
sunt; attamen gaudium istud tunc tantum erit plenum, cum etiam oves
ad pascua libere et sine ullo impedimento duci potuerint, et populo Dei
una cum sacra hierarchia opus apostolatus ad mundi salutem rite pet-
agere licuerit. Dixi.

In textu scripto tradito: ' deest. ? Nomine episcoporum Poloniae se-
quentes animadversiones propono. * Totum caput hoc superabundat, et qui-
dem merito, adhottationibus, admonitionibus, invitationibus ad exercendum apo-
stolatum. Attamen, verum est, ut optime ab em.mo ac rev.mo card. Ruffini no-
tatum fuit, textibus ex S. Scriptura depromptis vim quandam illatam esse iisque
non satis fulciri dectrinam de sacerdotio laicorum. Desideratur definitio certa
omnique re absoluta sacerdotii huius laicorum! Quod enim in capite de eodem
dicitur, videtut potius esse landatio quam definitio aut tractatio doctrinalis, Cum
autem non omnes sacrorum administri libenter accipiant doctrinam hanc de sa-
cerdotio laicorum — hic difficultas! — oportet Concilium eos admoneat, ut eam
prompto animo admittant. * (in pag. 11, lin, 12). * (in schemate pag. 9,
lin. 17). ¢ Profecto. " quoad regnum Dei dilatandum, instaurandum et in-
novandum, ¥ deest, ? Associationes catholicae efs prohibitae sunt, ephe-
merides et libri religiosi pro ipsis vel non publicantur vel revisioni praeventivae
subiacent ita ut postea ab auctoribus vix agnosci possint, 0 deest. 1 deest.
2 impedimentis. B deest.

4
Exc.mus P. D. FRANCISCUS TOMASEK

Episcopus tit. Butiensis

Venerabiles Patres,

Loquar nomine episcoporum Rei Publicae Cecoslovacae in Conci-
lio praesentium,

Art. 24, pag. 7, lin. 40, et pag. 8, lin. 1, sic mutetur: « In hac velut
Ecclesia domestica, parentes gravissime obligati sunt primi fidei prae-
cones esse... etc. ».

Hanc obligationem his verbis, quod nempe sit obligatio gravissima,
itetum et iterum, revera, « multifariam multisque modis » inculcare de-
bemus, nam:

1. Uti ex paedagogia sat notum est, educationem domesticam, prae-
sertim in primo septennio vitae infantium, regulariter maximum influ-
xum pro tota futura vita habere.

Per se patet, fundamenta etiam vitae christianae quam primum in
‘educatione familiari ponenda esse.

In litteris encyclicis piae memoriae Pii XI de christiana iuventutis
educatione Divini illius Magistri ..., legimus: « Res igitur maximi mo-
menti est. Quapropter manifesto apparet, christianam educationem cau-
sam esse sane gravissimam, Merito igitur hac de re scripsit S. Ioannes
Chrysostomus: quid maius quam animis moderari, quam adolescentu-
lorum fingere mores »..."

2. Educatio christiana in familia est practice unicum medium ad vi-
tam religiosam puerorum fovendam in nonnullis regionibus prout no-
tum est.

3. Hanc obligationem inculcat etiam, et quidem vehementer,
can. 1113 C.I.C.: « Parentes gravissima obligatione tenentur prolis
educationem tum teligiosam et moralem, tum physicam et civilem pro
viribus curandi... ».

4, Permulti parentes non sunt bene conscii huius obligationis. Et
ii, qui hanc gravissimam obligationem adimplere volunt, dicunt: « Ex
intimo corde et libenter volumus hanc obligationem adimplere, sed ne-
scimus, quomodo id facere debeamus ».

Pertinet igitur ad pastorem animarum, parentes ad hunc finem bene
instruere et etiam adiumenta methodica in scriptis iis tradere.

5. Ad educationem christianam in familia adiuvandam et apud iuve-
nes magis promovendam, praecipue in scholis et associationibus, necesse

videtur inducere pro laicis peculiare « Institutum catecheticum », et
quidem in tota Ecclesia. Dixi. Gratias!

In textu scripto tradito: ' (de die 31 mensis decembris anni 1929). t (Hom.

60 in c. 18 Matthaei).
[Adhaeserunt etiam:] Lazik A., ep. tit. Appia; Necsey E., ep. tit. Velicia;
Pobozny R., ep. tit. Neila.

Moderator: Legantur emendationes.

Secretarius generalis: Emendatio septima: ad art. 83: pag. 191,
linn. 31-35, et pag. 192, linn. 1-2 (conferatis pag. 18, n. 110 huius
fasciculi) ... [¢f. pag. 266].

5

Exc.mus P. D. MICHAEL DARMANCIER
Episcopus tit. Auguritensis, vie. ap. Insularum Vallis et Futuna

Venerabiles Patres, Fratres Auditores et Observatores,

In nomine sex episcoporum Oceaniae proposui secretario emenda-
tionem ad par. 24 cap. III pertinentem, cuius rationes, ne abutar pa-
tientia vestra, summatim tradam.

Tres lineae tantum in schemate de regali munere populi Dei trac-
tant, quae insuper miscentur doctrinae de universali sacerdotio. Tanii
momenti materiae decet fusior expositio, quae praecedere debet paragra-
phum de sacerdotio tractantem.

Quae de ea exponenda videntur, ut arbitror, ad duo reduci possunt:

1. Dominium mundi propriaeque sortis homini qua tali a Deo da-
tum est, originalique lapsu debilitatum in Christo clarificato mirabilius
restauratur et per Christum credentibus communicatur, partim in prae-
sentl vita, integre autem in futuro saeculo.

Hoc quidem dominium dogmaticum fundamentum praebet tempo-
rali fidelium actuositati necnon consecrationi mundi a laicis efficiendae;
unde reduci nequit ad asceticam libertatem. Terrestris enim Ecclesia
caelestem non tantum nuntiare et praesignare debet, sed etiam praepa-
rare, spiritu Christi impugnando in se et in mundo tyrannidem diaboli,
peccati et mortis; ad quod tendunt prae ceteris variae formae aposto-
latus.

2. Maxime tamen caveant christifideles ne impugnando peccatum et
errorem, laedant homines peccantes et errantes qui cum ipsis subeunt
eorum tyrannidem. Nunquam oblivisci debent parabolarum misericordiae

dictarum, nec exemplorum Christi publicanos et peccatrices {raterne ac-
cipientis. Quos enim Christus liberavit, per eos vult et alios liberare
libertatisque et regni Dei milites facere. De peccato et errore vera vic-
toria non reportatur nisi in hominum mente et libero arbitrio advenerit
hominibus vero et bono, scienter et libere adhaerentibus,

Hoc firmiter declarari debet ut solvatur periculosa ambiguitas quae
notioni regalis muneris inest et ab omnibus agnoscatur necessitas tole-
rantiae. Intolerantia vero tum fidem offendit cuius libertatem negat, tum
spem quae in gratia divina, non in coactione, confidit, tum caritatem cui
repugnat quaevis fratrum oppressio.

Qui ergo se intolerantes exhibent Christum offendunt, a doctrina
novissimorum Pontificum, maxime Ioannis XXIIIT in encyclica Pacem
in terris, discedunt et christianum apostolatum impediunt. Sic enim Ec-
clesiam oculis praebent tamquam hominis iura negantem, quae iura uni-
versorum conscientia agnoscit et in universali « Declaratione Iurium Ho-
minis » profitetur Foederatarum Nationum Censilium sic dictum O.N.U.

Haec declaratio a Concilio edicta magni momenti foret, praesertim
sub cecumenico respectu. Gratias.

Textus scripto fraditus:

Gaudens exordior substantiam paragraphi vigesimae quartae laudando, qua
exponitur triplex munus regale, sacerdotale et propheticum membrorum Chri-
sti: haec enim Scripturis sanctis Patrumque sententils omnino consonat.

Mihi tamen liceat dolere quod de regali munere tres et media tantum lineae
tractant, cum sat ample exponatur munus sacerdotale et propheticam. Maioris
enim momenti est illud, nec reduci potest, ut in hoc commate, ad asceticam
libertatem eiusque ipfluxum externum. Illi enim muneri eo magis attendendum
est, verumque sensum agnoscendum, quo firmius dogmaticum fundamentum prae-
bet temporali fidelium actuositati necnon « consecrationi mundi» a laicis effi-
ciendae iuxta par, 23 et 23,

Quae de hac re dicenda sunt, ut arbitror, ad quinque sequentia capitula
reduci possunt:

1. Deus creavit hominem «ad imaginem suam » eique praecepit terram e
plere et illi dominari.! Quam dominationem homo non tantum intellectu verbo-
que exercet, sed etiam labore manuum artibusque decursu temporum multiplicatis
et magnopere perfectis, Quibus secundum finem in terrestri paradiso assignatum ?
fructuosum reddit praedium divini Patrisfamilias, varias opes e matetia educens ad
commune humanae familiae bonum.

Vult insuper Creator « ut disponat (homo) orbem terrarum in aequitate et
iustitia ».* i, e. utatur rebus et artibus ad maius omnium bonum, sequens morales

! Cf. Gen. 1, 27.28.
2 Gen. 2, 15.
3 Sap. 9, 3.

normas ab eodem Creatore positas. Quo innuitur hominem libero arbitrio sui
prius dominum esse et magis magisque fieri debere sanis moribus, ut deinceps
recte alils creaturis dominetur.

2, Per inobedientiam peccati homo non quidem penitus amisit dominatum
st in seipso et in mundo, sed illum graviter ita debilitavit, ut in muliis im-
pediatur et disturbetur in cuivsvis boni consecutione, tandemque morti succum-
bat. Solus autem Christus Iesus illum in pristinam dignitatem et Iibertatem re-
staurare potest. In Christo enim clarificato, novo scilicet Adamo, adimpletur
oraculum Psalmi octavi: « Gloria et honore coronasti eum, et constituisti eum
super opera manuum tuarum s.*

Quod autem in Christo resurgente factum est, in nobis etiam fiet, per Domini
adventum in consummatione saeculi; tunc enim resurrectione victores mortis et
peccati, Christoque plene consociati « regnabimus super terram », ut dicitur in
Apocalypsi®

3. Hulus gloriae primitias in Christo fulgentes christifideles participant vi
mortis et resurrectionis baptismalis, de qua notissima scripsit S. Paulus. In
Christo enim viventes, eius Spirity 2 servitute peccati radicaliter liberati sunt et
in regalem dignitatem restaurati. Unde, ceteris patribus, aptiores fiunt ad regen-
dum externum mundum ad maius bonum tum temporale tum aeternum; immo con-
sociantur omnes, etiam laici, regimini Ecclesiae, praesertim in eius apostolatn.t

4. Populo christiano non satis est sperare Dei hominumque futurum in
Christi regnum, nec illud communione divina et fraterna divinoque cultu praefi-
gurare. Terrestris enim Ecclesia caelestem non tantum nuntiare et praesignare
debet, sed etiam praepatare, Spiritu Christi impugnando in se et in mundo tyran-
nidem diaboli, peccati et mortis. Nam Christus, usque ad consummationem saeculi,
per Corpus suum mysticum continuo conatur in Dei potestatem redigere creatu-
ras, illas eripiens a servitute « Principis huius mundi», Ad hoc tendunt variae
formae apostolatus, etiam inditecti, « quoniam, ut scribit apostolus, non est nobis
colluctatio adversus carnem et sanguinem, sed... adversus mundi rectores tenebra-
rum harum, contra spiritualia nequitiae in caelestibus ».

5. In illa igitur colluctatione, maxime semper caveant christifideles ne im-
pugnando peccatum et errorem, laedant homines peccantes et errantes, qui cum
ipsis subeunt eotum tyrannidem. Ab ista quidem tyrannide nemo in praesenti vita
penitus immunis est, liberarique egent omnes et plurimi cupiunt. Numguam obli-
visci debent parabolarum misericordiae dictarum? nec exemplorum Christi pu-
blicanos et peccatrices fraterne accipientis. Quos enim Christus liberavit, per
eos vult et alios liberare, libertatisque et Regni Dei milites facere, De peccato
et errore vera victoria non reportatur nisi in hominum mente et libero arbitrio
advenerit, hominibus vero et bono scienter et libere adhaerentibus.

Hoc firmiter declarari debet, ut solvatur periculosa ambiguitas, quae notioni
regalis muneris inest, et ab omnibus agnoscatur necessitas « tolerantiae », « Into-
lerantia » vero tum fidem offendit, cuius libertatem negat, tum spem, quae in

4 Cf. Heb. 2, 6-8.

5 Apoc. 5, 10.

¢ Cf. paragraphi 25-26 schematis.
T Eph. 6, 12.

8 Cf Luc. 15.

gratia divina, non in coactione confidit, tum caritatem, cui repugnat quaevis
fratrum oppressio. Stemus oportet, cum fratribus omnibus in « qua libertate Chri-
stus nos liberavit ».°

Hane declarationem, quae, a Concilio edicta, magni momenti esset, praeser-
tim sub respectu oecumenico, colligere conatus sum in emendatione secretario
proposita.

Propositio emendationis.

§ 24 . De triplici officio regali, sacerdotali et prophetico christifidelinm.

Christus a Deo mundo datus est ut rex, sacerdos et propheta, et hoc triplici
munere exercet suam mediationem per opera trepalia, sacerdotalia et prophetica
Corporis sui mystici. Et hoc quidem, non tantum gquatenus est Dei Filius, sed etiam
quatenus est homo perfectus novusque Adam.

In primo enim Adamo Deus totum humanum genus, ad eius imaginem crea-
tum, consociavit suo imperio super omnes creaturas, dicens: « Replete terram
et subiicite eam, et dominamini piseibus maris et volatilibus caeli, et universis
animalibus quae moventur super terram » (Gen. 1, 28; cf. Ps. 8, 6-8; Eccl. 17, 1-4).
Quam dominationem homines exercent non tantum intellectu, sed etiam manuum
labore, in variis artibus. Deus insuper invitat hominem ad disponendum « orbem
terrarum in aequitate et justitia » (Sap. 9, 3), quod facere non posset nisi prius
seipsum disponere libere posset in aequitate et iustitia,

Homo tamen per inobedientiam peccati dominatum illom amisit, nec ipsum
reparare potest, nisi in Christo crucifixo et clarificato {cf, Hebr. 2, 5-9; Rom. 5,
12-21), et de inimicis nostris scilicet diabolo, peccato et morte (cf. 1 Cor. 15,
20-28; Rom. 8, 19-253) in saeculo futuro triumphante.

Cuius triumphi et regni primitiae iam in Christo ad dexteram Patris se-
dente refulgent (Col, 1, 13-20), quasi christifideles participant vi mostis et resur-
rectionis baptismalis (cf. Rom. 6, 4-11; Col. 2, 12), a peccati servitute radicaliter
liberati et regimini tum Ecclesiae tum mundi consociati (cf. Eph. 1, 18-23, 2,
4-G; Col. 2, 9-10).

Populo tamen christiano non satis est sperare et praefigurare Dei hominum-
que futurum in Christo Regnum, sed illud praeparare debet, Spiritu Christi
debellando in se et in mundo tyrannidem diaboli, peccaii et mortis (cf. M¢ 10,
7-8; Le. 10, 17-18; Eph. 6, 10-17).

Cum autem in praesenti vita ab ista tyrannide penitus immunis nemo sit,
liberarique omnes aliquatenus cupiant, quantum impugnandum est peccatum et
error, tantum cavendum est ne homo peccans et errans impugnetur, qui sanan-
dus potius et liberandus est (cf. Le. 15). Quos enim Christus liberavit, per eos
vult et aliog liberare, libertatisque et Regni Dei milites facere, De malo et errore
victoria non vere reportatur nisi in hominum mente et libero arbitrio advenerit.
Intolerantia vero offendit tum fidem, cuius libertatem non agnoscit, tum spem,
quae confidit in gratia divina, non in coactione, tum caritatem, cui tepugnat
quaevis fratrum oppressio. Stemus oportet, cum fratribus omnibus, in « qua liber-
tate Christus nos liberavit » (Gal. 4, 31 — 5, 1). {Deinde ponatur actualis textus).

? Gal. 4, 31 — 5, L.

Moderator: Loquatur exc.mus D. Raphaél Caldbria, arch. Bene-
ventanus in Italia.

6

Exc.mus P. D. RAPHAE]L, CALABRIA
Archiepiscopus Beneventanus

Ewm.me Moderator, hanc puto necessaviam declarationem ad vitan-
dum ervorem personae: sum equidem Bemeventanus archiepiscopus in
Italia, nomen mihi tamen non Caldbria, sed Calabria!

Venerabiles Patres,

Pauca dicam in nn. 22 et 23 textus, respicientia potius formam re-
dactionalem, fusius dein agam de sensu fidei, de quo in n, 24.

1. In n. 22, lin. 5, populus Dei dicitur: « in communitatem carita-
tis et veritatis constitutus ». Ista expressio mihi videtur redolere defini-
tiones Ecclesiae a Reformatis datas: caritas enim sine addito pro cari-
tate theologica virtute intelligi posset..." Scio Vaticanum I, in constitu-
tione Pastor Aeternys, simili uti expressione. Simili, at non identica.
In constitutione citata legimus: « Christus ... sanctam aedificare Eccle-
siam decrevit, in qua, veluti in domo Dei viventis, fideles omnes unius
fidei et caritatis vinculo continerentur ». In Ecclesia scil. fideles uniun-
tur communi vinculo, externa nempe® professione fidei, et praxi frater-
nae caritatis.

Textus noster, meo humili iudicio, potest ita immutari: « ... ab eoque
in communitatem veritatis et fraternae caritatis constitutus ».

2. In n. 23, lin. 11, cum describitur inaequalitas membrorum, va-
rietas quae ex diversitate viarum est connumeratur cum varietate ex di-
versitate fidelitatis. Quid importat illa diversitas viarum? Diversitatem
status? Si ita, connumeratio non mihi videtur congrua. Diversitas status
enim a voluntate Dei est, imperfectionem non importat et ingreditur
ipsam constitutionem populi Dei; e contra diversa fidelitas a voluntate
humana est, imperfectionem notat et permissione solummodo divina, in
Ecclesia de facto invenitur.

3. Ad n. 24, Agit schema in pag. 8, linn. 13 ss., de fide populi Dei,
illamque merito exhibet ut actum liturgicum, veluti sacerdotalem; et
in hunc finem immoratur in describendo sensu fidei univetsi populi
christiani. '

Doctrina de sensu fidei in revelatione continetur et in pluribus magi-
sterii documentis illustratur,

Paucis ita restringi potest’:

1. Fides Ecclesiae, seu adhaesio ipsius verbo Dei, scripto et tradito,

nonnisi per visibile ministerium pastorum habetur seu per magisterium
cui divinus redemptor depositum concredidit conservandum et authen-
tice interpretandum. Est hic divinus veluti sorites: salutifera professio
et invocatio, fides, auditus fidei, praedicatio, divina missio apostolorum
eorumque successorum, denique verbum Christi revelatum...!

2. Gratia externa visibilis, praedicatio nempe Ecclesiae, invisibilem
semper gratiam internam connexam habet, quae est elementum longe
praccipuum, et causa principalis ipsius adhaesionis. Idem Spiritus veri-
tatis infallibiliter « conscientiam fidei », « sensum fidei » efformat in
grege adunato pastoribus. Iste sensus fidei, a Spiritu excitatus, omnes
reddit docibiles Dei, iuxta verba Christi a Joanne relata in cap. VI,
vers. 44 et 45; et infallibiliter obtinet liberam adhaesionem totius Ec-
clesiae magisterio docenti.

3. Fide, caritate et donis supernaturalibus locupletatus, sensus fidei,
quasi supernaturalis unctio, toti fidelium coetui semper adest, non si-
nens aliter intelligere, aliter credere, quam ipse Spiritus per apostolos
et successores praedicaverat, Conferantur quae in 1 Ioanmnis, cap. 2,
vers. 20 ss. leguntur.

4, Sensus fidei, ut supra locupletatus, non solum communis adhae-
sionis fidei perseverantiam tuetur et firmat, sed « ad revelatarum perfi-
ciendam veritatum cognitionem infallibiliter dirigit », ita Pins XII in
constitutione apostolica Munificentissimus Deus, necnon et ad petrfec-
tiorem et ad fideliorem applicationem earum in vita. In hoc juvatur
exemplo et conversatione aliotum, sacerdotum maxime et pastorum, et
consensu coalescit, sub oculis Ecclesiae, multis modis vigilantis et inter-
venientis, Quod si contigerit, consensus ille iam criterium exstat certum:
doctrinam, concorditer creditam tamquam revelatam, de facto in depo-
sito fidei contineri.

5. Sensus fidei igitur considerari potest in ordine ad definitionem
iam factam, ut movens ad adhaesionem; et ante definitionem factam, ut
tendens ad explicitationem doctrinae iam creditae,

Agit schema de sensu fidei. Quo sensu? Certe agit de sensu fidei
quatenus ordinatus ad explicitationem doctrinae, a lin. 20 ad lin. 23.
Sed’ quid dicendum de sensu fidei descripto in prima et secunda periodo,
a lin. 13 ad 19? Videtur hic schema agere de sensu fidei in ordine ad
definitionem iam factam.

Et si ita est, recte dicitur in sensu fidei manifestari indefectibilitas
Ecclesiae in credendo, potius quam infallibilitas. Dum enim infallibilitas
in credendo signat doctrinam, illamque annuntiat immunem a quocum-
que errore, immo et a possibilitate erroris; indefectibilitas in credendo
signat adhaesionem magisterio, et postulat ut tota Ecclesia semper ac-

cipiat doctrinam a magisterio propositam, illamque semper retineat. Ipsa
revera manifestatur in perpetua oboedientia fidei, quae per sensum
fidei obtinetur.

Si ita est, recte etiam dicitur, in secunda petiodo, sensu fidei omnes
fieri docibiles Dei, disponi nempe ad acceptandam praedicationem; recte
igitur citatur Joannes, cap. 6, vers. 45, addita tamen citatione saltem
vers. 44.

Unum addo®. quoad sacerdotium universale, perfecte adhaereo iis
quae, sapientia et prudentia vere pastorali, dixit Beatitudo Paulus II ...
et quae docte exposuit em.mus card. Browne.

Quoad charismata, mea facio dicta et vota em.mi card. Ruffini et
exc.mi arch. Florit. Dixi.

In textu scripto tradito: ' Formula Confessionis Augustanae: « Est autem
Ecclesia congregatio sanctorum in qua Evangelium recte docetur et recte admini-
strantur sactamenta ». ? externa. * {llam recolo, ut mihi tamen, et solum-
modo mihi, dictis. * (Franzelin, De divina traditione, thesis XII). § Hisce
positis: schema agit de sensu fidei, sed sub quonam respectu? Notetur: iam sola
haec legitima interrogatio dicit textum non eminete claritate, ut em.mus card. Ruf-
fini nervose diiudicavit. Quidquid sit: &) evidens est in ultima petiodo, a
linn. 20-23, agi de sensu fidei ad explicationem doctrinae ordinato; 5). ¢ Vide-
tur, dixi. Dubium enim aliquale affert nota 12, signata in fine primae periodi.
In ea, quae legitur pag. 14, continentur expressiones quae possent in alteram
partem inducere. Loquitur nota de diffusione fidei sine addito, de unctione Spiritus
qui omnes docet simpliciter, de infallibilitate Ecclesiae in credendo et similibus.
Res igitur clarificanda. Et si omnia quae dicuntur in textu respiciunt sensum fidei
ut tendentem ad profundiorem intelligentiam veritatum fidei et ad explicitationem
earum, in prima periodo tollatur illud « et in credendo indefectibilis » et pona-
tur « et in credendo infallibilis »; in secunda periodo vero supprimatur illud « quo
omnes sunt docibiles Dei » cum citatione Joannis; verba enim Christi in Ioanne
nonnisi sensui fidei ordinato ad adhaesionem praedicationi {actae referri possunt.
Si aliter sentiendum, nota eradicetur vel saltem convenienter purgetur. 7 patr.
Chaldaeorum.

Moderator: Legatur emendatio sequens.
Secretarius gemeralis: Emendatio octava: ad art. 84: pag. 192,
lin. 8, ante initium art. 84 (videatis pag. 18, n. 111 huius fasciculi) ...

[¢f. pag. 266].

7
Exc.mus P. D. FORTUNATUS DA VEIGA COUTINHO

Episcopus tit. Sagalassensis, coad. Belgaumensis

Venerabiles Patres,

In opusculo Emendationes super schema nostrum, in parte I, pag. 11,
linn, 8-9 haec leguntur': « Laici insuper aptitudine gaudent, ut ad quae-
dam munera ecclesiastica, ad finem spiritualem exercenda, ab hierarchia
adsumantur ».

Humiliter proponere vellem necessitatem melius enucleandi et am-
pliandi hanc aptitudinem laicorum propter has’® duas rationes:

Prima ratio: ut in praxim deducatur id quod in doctrina revelata
adumbratur; secunda ratio: propter rationes pastorales,

Pauca de unaquaque ratione. De prima. S. Paulus in epistola ad
Rom. 12, 6-8, scribit: « Sicut in uno corpore multa membra habemus,
omnia autem membra non eumdem actum habent, ita multi unum cot-
pus sumus in Christo, singuli autem alter alterius membra ». Idem fu-
sius exponit apostolus in epistola I ad Corinthios, cap. 12, ubi inter
alia legitur: « Divisiones vero gratiarum sunt, idem autem Spiritus. Et
divisiones operationum sunt, idem vero Deus qui operatur omnia in
omnibus ».

Ex his textibus constat S. Paulum in mentem revocare christifideles
praeditos esse charismatibus, aliis ab aliis diversis, stabilibus quae in uti-
litatem omnium uti oportet.

Secunda ratio quae in favorem theseos meae militat est pastoralis.
Ubique terrarum, praesertim in Asia, Africa et America Meridionali,
quaetuntur hodie laici qui adiumentum praestent sacerdotibus quorum
numerus proh dolor in dies minuitur. Unum remedium huic gravissimae
situationi esset certo restauratio diaconatus permanentis de quo iam
fuse locuti sunt plures Patres in hac aula conciliari’

Salvo semper iure illud restaurandi, mihi videtur etiam aliud reme-
dium esse guod consistit * in concedendo laicis facultates ampliores quin
necessario promoveantur ad « clericatum ».

Nullo modo hoc est novum #n Ecclesia’ C.I.C..." in can. 145 hoc
modo definit’; « Officium ecclesiasticum lato sensu est quodlibet mu-
nus quod in spiritualem finem legitime exercetur »,

Nec est ignotum. In territoriis Missionum, v. g. in ecclesiis et ora-
toriis quae ab ecclesia principali dependent et ubi parocho possibile sem-

per non est singulis dominicis ...* Missam celebrare, catechistae una
cum populo aliquas preces fundunt.

Id quod reapse fit in multis regionibus, Concilium nostrum Qecu-
menicum Vaticanum II° posset affirmatione quadam dogmatica firmare
et applicationem principii enuntiati relinguere " conferentiis episco-
palibus.

Alia argumenta ad sustinendam propositionem meam, brevitatis cau-
sa,* tradam secretariatui una simul cum tota paragrapho, guae inseri
posset ® in nostra constitutione loco tantum dusrum linearum quae illic
inveniuntur® Bt dixi.

In textu scripto fradito: ! legitur, 2 deest. % deest. * consistere.
3 deest, ¢ ait. 7 deest. 8 et diebus de praecepto. ? a Concilio no-
stro. © firmari. " relinquendo. 12 deest, B inserenda. ¥ pau-

carum tantum linearum.

Appendix: ad novum textum de laicis in specie (Emendationes, Pars 1I,
pag. 11, linn. 8-10), loco « Laici insuper aptitudine.., hierarchia adsumuntur »,
legere in paragrapho speciali: « Laici insuper aptitudine gaudent ut ad quaedam
munera in finem spiritualem exercenda advocentur. Tam in primaevis Ecclesiae
temporibus Spiritus Sanctus dona et munera elargiebatur quibusdam fidelibus,
qui inter ministros ecclesiasticos cuiusvis gradus non connumerabantur. Et idem
Spiritus nobis in mundanarum rerum adiunctis, novas servitii culturalis et carita-
tis erga proximum formas, ab hierarchia ecclesiastica instituendas, tempore oppor-
tuno suggerere atque concredere potest », Ita melius apparet et momentum illo-
rem munerum et fundamentum earum,

8

Exc.mus P. D. IOSEPH BARTHOLOMAEUS EVANGELISTT
Archiepiscopus-episcopus Meerutensis

Venerabiles Patres,

Loquor quidem brevissime nomine aliguorum episcoporum Indiae,
Pakistan, Cinae et Indonesiae.

Aliquid dicendum habeo circa expressionem « populus Dei », quae
invenitur in titulo cap. IIT de Ecclesia et aliquoties in eodem capite.

Haec expressio « populus Dei », inter christianos intelligitur sensu
biblico et omnino proprio; sed apud non-christianos, talis expressio
« populus Dei » adhibita ad indicandum populum christianum, sonat
quasi exclusiva, et certo certius illis causa erit magnae offensionis et
angoris, quasi illi essent non populus Dei, sed populus diaboli. Hoc
autem difficilior reddet conamina nostra missionaria apud non-christia-

nos, et frustrabit unam ex intentionibus nostri Concilii. Concilium enim
nostrum, pastorali voce nuntium Christi mittere desiderat non tantum
ad christianos, sed etiam ad illas innumerabiles multitudines, speciatim
in missionum regionibus, quae christianae quidem non sunt, sed a Deo
diliguntur, et illuminantur in hunc mundum venientes, et pro ipsis sicut
pro nobis Christus in cruce pependit. Ideoque ab omni verbo abstinere
debemus quod illos offensurum iri praevideatur et illis ingressum in re
gnum Dei magis arduum reddat.

Non christiani in Africa, India etc. bene noverunt permultos chri-
stianos in BEuropa, America et alibi non esse in concreto® « genus elec-
tum, regale sacerdotium, gentem sanctam, populum acquisitionis », sed
magnos peccatores, « propter quos saepe nomen Dei blasphematur in
gentibus ». Et ipsis, procul dubio, magnum scandalum sunt in eorum via
ad Christum,

Ideoque, cum S. B. Cheikho Paulo TI, patriatcha Babylonensi Chal-
daeorum, hanc mutationem suggero, quae fortasse est humilior et minus
poetica, sed utique verior, et quae non christianis, nullo modo offensio-
nem afferet. Loco igitur * huius expressionis « de populo Dei et specia-
tim de laicis », dicatur simpliciter « De populo christiano et speciatim
de laicis ». Atque eodem modo, talis expressioc mutanda videtur quoties
in hoc capite occurrit.

Praeterea in pag. 8, lin. 4, dicitur: « Christifideles cum Christo, qui
principem huius mundi devicit et cui servire regnare est, in libertate
filiorum Dei regnant et sui abnegatione vitaque sancta regnum peccati
in seipsis et in aliis impugnant ».

Qui sunt, quaeso, isti christifideles, de quibus tam pulchra et prae-
clara, hic, modo indicativo, affirmantur? Num de omnibus ...* haec asse-
runtur? Si ita est, tunc propositio haec ex parte videtur falsa, sicut patet
ex modo vivendi plurimorum christianorum, qui certe sancti vocari non
possunt. Si de bonis christifidelibus haec asseruntur, tunc melius dicere-
tur: « Boni christifideles, qui sincero corde vitam aeternam consequi
volunt, una cum Christo, qui principem huius mundi devicit et cui ser-
vire regnare est, #¢ in libertate filiorum Dei regnent, sui abnegatione
vitaque sancta, regnum peccati in seipsis et in aliis impugnant ».

Cetera secretario generali tradidi’ Dixi.

In textu seripto tradito: ' Loqui desidero nomine 6 episcoporum, quorum
nomina in fine inveniuntur. ? deest. 3 deest. % christifidelibus.
5 Nota: paucis abhinc annis S. Sedes removit a precibus irenicis F. VI Maiotis
Hebdomadae, expressionem « perfidis iudaeis », et a consecratione 5S. Cordi Iesu
expressionem aliquatenus offensivam mahumedanis et iudaeis. Insupet, in eadem

pag. 8, linn. 8-10, dicitur « (Christifideles) munus Christi sacerdotale, propheti-
cum et regale quodammodo participantes, mundatum eius novum et maximum
observant ». Meo humili iudicio, melius diceretur: « toto corde observare conen-
tur » vel « observent ». Ratio est evidens.

Moderator: Nunc transitus fit ad cap. IV schematis de Eecclesia,
quod inscribitur de vocatione ad sanctitatem in Ecclesia ...

9
Em.mus P, D. PAULUS carp. RICHAUD

Archiepiscopus Burdigalensis

Venerabiles Patres,

Circa cap. IV huius schematis, duas observationes velim proponere.

1. Tnter media ad sanctitatem et etiam quoad praxim consiliorum
evangelicotum, textus videtur, ni fallor, non satis ad lucem prodere
poenitentiam ipsam seu mortificationem.

Certo certius christiani, qui tam in votis quam extta status perfec-
tionis, sequuntur vias castitatis, paupertatis et oboedientiae, de facto,
ponunt innumeros actus abnegationis, moderationis et patientiae.

Sed optarem ut poenitentia qua talis, in quantum est aliqua defensio
et reparatio relate ad peccatum, mentionem expressam obtineat in isto
capite nostri schematis.

Nam in hac materia, redemptor ipse noster singularia exempla nobis
dedit, tam in deserto quam in Passione. Aliunde, primitivae generatio-
nes christianae sese dederunt sub consiliis expressis apostolorum, ad vigi-
lias, ad ieiunia et ad diversas macerationes. Diebus nostris adhuc, quot
sunt Congregationes et Ordines religiosi, qui, ex institutione et cum
approbatione Fcclesiae, se ostendunt ferventes in aliqua praxi afflictiva
et aperte manifestant verum scopum expiationis pro peccatis et feliciter
intendunt praebere aliquam compensationem erga Dominum coram sen-
sualitates in mundo pervagatas.

Denique, venerabiles Patres, non possumus oblivisci innumeros aegro-
tos et infirmos qui saepe saepius offerunt ad bonum Ecclesiae et ad sa-
lutem animarum suos morbos et dolores in unione cum Christo patienti.
Inter eos, multi, ex invitatione formali nostri Papae, feliciter regnantis,
nunc dirigunt suam intentionem, sane meritoriam, versus ad nostros
labores Conciliares.

Sic Ecclesia, ut patet, non solum habet missionem apostolicam, sed

quoque, ut iam dixi in hac venerabili aula, missionem orationis et, hodie
adiungo, missionem poenitentiae,

2. Bene declaratur et exacte exponitur in n. 35 quod praxis consi-
liorum evangelicorum diffunditur et influxu caritatis et a consecratione
speciali atque authentica per professionem religiosam. Hoc est elemen-
tum primordiale in vita religiosa.

Attamen textus videtur dicere quod praxis consiliorum est causa
ipsa et motivum huius consecrationis ad Deum. Existimo, e contra,
quod consecratio totalis in amorem Christi religiosi vel religiosae con-
stituit rationem ipsam pro qua accipiunt vitam conformem evangelicis
consiliis.

Talis donatio, inspirata a Deo et ab Fcclesia firmata, non est nisi
responsio voluntaria ac plena ad amorem Dei ipsius. Proinde mihi vi-
detur esse, psychologice et theologice, principium totius vitae religio-
sae, Ex ea sumunt suum valorem supernaturalem, immo apostolicum,
omnes activitates religiosorum et religiosarum, etiam activitates quae
speciem simpliciter profanam, nempe scientificam, vel inferiorem, nem-
pe materialem, possunt prae se ferre, praesertim si religiosi et religiosae
hanc virtualitatem suae vocationis et consecrationis saepe in memoria
retineant.

Quidam dixerunt: « Nihil profanum, nisi peccatum ». Saltem verum
est quod omnes actiones, imperatae ab anima Domino consecrata, pos-
sident, coram oculis Dei, aliquid sacram atque efficax pro gloria divina
et pro diffusione regni Christi Iesu. Dixi.

10

Em.mus P. D. RADULFUS carp. SILVA HENRIQUEZ
Archiepiscopus S. lacobi in Chile

Venerabiles Patres,

Loquor nomine 50 episcoporum ex America Latina. Caput de voca-
tione ad sanctitatem in Ecclesia nobis placet, non quia careat defectibus,
sed quia materia in eo contenta valde inservit ad ipsum mysterium Ec-
clesiae amplius explanandum, :

1. Nobis placet quod detur caput speciale de sanctitate; nam post-
quam in duobus capitibus de constitutione hierarchica Ecclesiae et de
laicis in specie actum est de sacramento Ecclesiae ut institutione salutis,
oportebat agere de effectu praecipuo istius sacramenti generalis, seu de
meta ipsius institutionis salutis, quae est revera sanctitas,

24

Nostris temporibus familia humana ad duo fertur extrema: sunt
enim homines qui magnis fruuntur bonis huius mundi dum alii, certo
longe numetosiores, angustiis oeconomicis obruuntur. Ambo ih magno
periculo inveniuntur ut, rebus materialibus nimis implicati, obliviscan-
tur vocationem christianam quaerendi primum Regnum Dei.

2. Nobis placet quod de vocatione omnium omnino christifidelium
ad sanctitatem loquatur, Omnes enim vocantur ad opera sanctitatis fa-
cienda in spiritu libertatis et amoris ...". Unicuique data est lex Domini:
« Estote ergo vos perfecti sicut Pater vester perfectus est » .. 5., Omni-
bus dictum est: « Beati pauperes spiritu, beati qui esuriunt et sitiunt
iustitiam, beati mundo corde, beati qui persecutionem patiuntur prop-
ter iustitiam » ...». Ista vero vocatio ad perfectionem non necessario extra
mundum sed in mundo quoque prosequenda est. Unusquisque in quo
vocatus est, in hoc permaneat apud Deum...!

3. Nobis placet quod agatur de vita consiliorum in suo contextu
ecclesiali, una cum universali vocatione ad sanctitatem. Nam viget quan-
doque apud nonnullos fideles persuasio sanctitatem esse reservatam solis
religiosis vel sacerdotibus; quod quidem non est sine pravis consectariis
pro vita christiana fidelium. Ad vetam doctrinam positive inculcandam
multum iuvabit et de vocatione omnium fidelium ad sanctitatem et de
professione consiliorum simul id est in isto capite tractare. Etenim de
via consiliorum agendo una cum communi vocatione ad sanctitatem pro
utraque parte emolumenta exsurgunt non spernenda. Sic vita consiliorum
melius apparet ut charisma ad perhibendum testimonium eschatologicum
pro communitate christiana, unde facilius ista transcendere potest opa-
citatem rerum mundanarum. Et sic ipsi consecrati in observantia con-
siliotum profundius memores erunt sui muneris in Ecclesia, ita ut eo-
tum conamina ad perfectionem appareant, non ut officium simpliciter
petsonale vel alicuius coetus, sed ecclesiale seu totius christianae com-
munitatis. Unde religiosi considerabuntur non ut privilegiati in Eccle-
sia, sed ut privilegium Ecclesiae; vel, uti aliquis dixerit, non ut potentia
in Ecclesia sed ut potentia Ecclesiae,

De cetero, ipse status religiosus, si in tali capite consideratur, non
ostendetur ut quid iuridicum, quod quidem etiam considerandum est
sed in alio schemate, sed potius ut vita charismatica semper in Ecclesia
exsistens ac de eius essentia procedens. Immo exemptio ipsa potius quam
privilegium canonicam describi poterit ut aliqua concretizatio ipsius
episcopalis collegialitatis. Ad hoc enim et quo melius necessitatibus to-
tius dominici gregis provideatur, Summus Pontifex, ut caput collegii epi-
scoporum, aliquod pertfectionis institutum aut personas singulas ad bo-
num totius christianae communitatis specialiter ordinate potest. Et sic

exemptio non erit aliquid ab episcopis alienum, sed potius etiam ab eis
dependens et indicans eorum totius Ecclesiae sollicitudinem,

4. Quamquam, denique, sensum et materiam istius capitis approba-
mus, nonnulla tamen censemus in eo deficere. Desideratur in initio capi-
tis descriptio sanctitatis, quae non sit solum extrinseca imitatio Christi,
sed ipsa eius vita quac evolvi debetur in novo homine conmortuo et con-
resuscitato. In paragrapho de mediis ad sanctitatem videntur nonnulla
deesse, uti e. g. oratio, mortificatio, labor quotidianus ...°. In paragrapho
de multiformi unius sanctitatis exercitio, melior ac profundior distinctio
esset secundum distinctas gratias sacramentales, ita ut non praeterirentur
neque infirmi neque poenitentes. Insuper autem descriptio sanctitatis se-
cundum gratiam Eucharistiae, ansam praeberet indicandi aspectum com-
munionis in sanctitate, de quo siletur in capite.

Notanda nobis venit etiam aliqua omissio. Loquendo de sanctitate
nihil dicitur de sanctis. Inclusio istius tractationis daret capiti saporem
magis historicum, exemplar pro omnibus de possibilitate sanctitatis, op-
portunitatem bene moderandi cultum sanctorum inter fideles et aliquam
brevem visionem Ecclesiae caelestis. Talis inclusio, in fine capitis, trans-
itum parare posset ad caput de B. Maria Virgine, sanctorum omnium
regina, ac pereminens totius Ecclesiae sanctitatis exemplar et Mater divi-
nae gratiae. Dixi.

In textu scripto tradito: ' (Gal. 5, 1). 2 (M:. 5, 48), 3 (Me. 5, 3-10).
* (Gal. 5, 13). 5 ete.

Elenchus Patrum nomine quorum locutus est:

Cuba: Eduardo Boza Masvidal, aux. de la Habana; Costa Rica: Enrique Bo-
lafios, ob. de Alajuela; Ecnador: Cdndido Rada S., ob. de Guaranda; Méjico: Ser-
gio Méndez, ob. de Cuernavaca; Uruguay: Luis Baccino, ob. de San José de
Mayo, Roberto Ciceres, ob. de Melo, Marcelo Mendiharat, ob. coad. de Salto,
Orestes Nuti, ob. de Canelones, Catlos Partelli, ob. de Tacuarembs, Humberto
Tonna, ob. de Florida, Alfredo Viola, ob. de Salto; Argemtina: Antonio Aguirre,
ob. de S. Isidro, Moisés Blanchoud, ob. de Ric Cuarto, Alberto Devoto, ob. de
Goya, Antonio Quarracino, ob. de Nueve de Julio, Jorge Kemerer, ob. de Po-
sadas, Manuel Tato, ob. de Santiago del Estero, Vicente Zaspe, ob. de Rafaela;
Paraguay: Anibal Maricevich, ob, coad. de Villarrica; Bolivia: Armando Gu-
tiérrez, ob. aux. de la Paz; El Salvador: Pedro Arnoldo Aparicio, ob. de San Vi-
cente; Panami: José Carrizo, ob. de Chitre, Tomds A. Clavel, ob. de David;
Colombia: Baltasar Alvarez, ob. de Pereira, Bernardo Arango, Barrancabermeja,
Miguel Angel Builes, ob. de Santa Rosa, Arturo Duque Villegas, arz. de Mani-
zales, José Joaquin Fléres, ob. de Duitama, Jorge Giraldo, ob. de Pasto, Miguel
Antonio Medina, ob. aux. de Medellin, Eusebio Septimio Mori, ob. de Richacha,
Angel Ocampo B., ob. de Tunja, José Antonio Pérez, pref. ap. de S. Andrés
y Providencia, Rubén Restrepo, ob. de Ibagué, Pedro José Rivera, ob. de San Gil,

Vicente Roig y Villalba, vie, ap, de Valledupar, Héctor Rueda H., ob. de Bu-
caramanga, Rafael Sarmiento, ob. de Ocafia, Camilo Crous, vic. ap. de Sibun-
doy, Alfonso Uribe, ob. aux, de Cartagena, Radl Zambrano, ob. de Facatativi;
Chile: Alberto Rencoret, arz. de Puerto Montt, Emilio Tagle, arz. de Valparaiso,
Enrique Alvear, ob, aux, de Talca, Vladimiro Botie, ob, de Punta Atenas, José
Luis Castro, ob. de San Felipe, Alejandro Durdn, ob. de Ancud, Teodoro Euge-
nin, ob. tit. de Gerisso, Juan Francisco Fresno, ob. de Copiap$, Francisco Gil-
more, vic. castr, de Chile, Guillermo Carlos Hartl, vic. ap. de la Araucania,
Eladio Vicufa, ob. de Chilldn, Alejandro Menchaca Lira, ob. tit. de Pinara, Ber-
nardino Pifiera, ob. de Temuco, José¢ Manuel Santos, ob. de Valdivia, Augusto
Salinas, ob, de Linares, Francisco Valdés, ob, de Osorno, Francisco Valenzuela,
Antofagasta.

Moderator: Legatur emendatio sequens,

Secretarius generalis: Emendatio nona: ad art. 85 et 86: Art. 85
et 86 e textu huius capitis extrahantur ac ponantur tamquam appendix
ad universam constitutionem de sacra Liturgia, sub titulo: « Concilii
Vaticani IT de calendario recognoscendo declaratio ». (Videatis pag. 19,
nempe appendicem huius fasciculi).

11

Exc.mus P. D. VILLELMUS SCHOEMAKER
Episcopus Purvokertensis

Venerabiles Patres omnes, et praesertim in ministerio episcopa-
tus collegae,

Loquar de mandato et nomine conferentiae episcopalis in Indonesia,
et 30 episcopi et Patres conciliares interventionem subscripserunt,

In genere laudare volumus caput hoc, quod specialem vocationem re-
ligiosorum collocat intra limites « vocationis generalis ad perfectionem »,
quae omnibus christianis est communis. Hoc procedendi modo, etsi etiam
incommoda sua habeat, apte vitatur ne ideale religiosorum disiungatur
ab ideali communi christiano, sed e contra appareat tamquam specialis
forma vocationis universalis.

Specialis forma haec quaeritur in eo quod religiosi profitentur « con-
silia evangelica » et propterea mysterium sanctitatis christianae eschato-
logicum clarius manifestant. Haec nobis videntur laudanda.

Quamquam etiam profitemur, quod schema constitutionis non potest
esse ad modum tractatus exhaustivi, tractans « de omni re scibili et de
quibusdam aliis » hac in re, tamen textus noster in quibusdam corrigen-
dus esse videtur. Sunt nonnulla generalia, et plura particularia, quorum
praecipua hic delineabimus, dum cetera scripto trademus.

Generalia.

1. Textus noster saepissime adhibet vocabulum « sanctitas ». Jam-
vero vox saepius iterata fastidium, immo et nauseam provocare potest.
Accedit hoc vocabulum hic praesertim ' adhiberi in sensu potius mora-
listico et statico, Sanctitas hic identificatur cum perfectione actionum et
petfectio describitur hac nota: « Perfectus est ille cui nihil in ordine
morali deest » ...". Jamvero usus tam unilateralis huius vocabuli obstat
utilitati pastorali et oecumenica textus nostri.

In Sacra Scriptura enim « sanctitas » primarie est proprietas « populi
Dei » et membrorum eius, quae a Deo ipso sibi consecrantur. Sanctitas
ergo imprimis est « donum Dei ». Secundarie deinde significat perfec-
tionem actionum ac intentionum, quibus huius populi membra realizant
id quod per gratiam Dei iam sunt. Sanctitas ergo vitae christianae hac in
terra numquam est perfecta sed consistit in studio continuo magis ma-
gisque respondendi vocationi et invitationi divinae. Christiani vocantur,
ut paradoxe dicam, non tam ut sancti sizf, quam ut se, peccatores cum
sint, continuo sanctificent ...°, immo continuo a Deo sanctificari se sinant.

Haec observatio est maximi momenti pastoralis. Christiani enim se-
ipsos cum suis miseriis ac defectibus vix recognoscunt in statica illa sancti-
tate « consumimatae perfectionis », quae in textu supponitur. Quapropter
textus €os movere non poterit.

Est etiam magni momenti oecumenici. Christiani enim ex Reforma-
tione difficile intelligent id quod in hoc schemate « sanctitas » vocatur,
nisi haec sanctitas actionum expresse coniungatur cum sanctitate obiec-
tiva « populi Dei ».

Quapropter totus n. 28 et initium n. 29 denuo ita est componendus,
ut dimensio obiectiva et ecclesialis sanctitatis eiusque dynamismus ex-
pressius in lucem ponantur...’

2. Textus noster recte inculcat, sanctitatem christianam consistere
in dilectione Dei et proximi. Hoc utilissimum est, quia non raro sanctitas
consistere putatur in multiplicibus observantiis et exercitiis spiritualibus,
qui est error pharisaeorum. Sed tamen haec veritas usque ad satietatem
in textu iteratur, quod minus placet.

Textus noster ita premit dilectionem, ut vix mentionem faciat fidei
et spei, Hae tamen virtutes theologales vitam christianam wvigtoris pro-
funde characterizant. Illarum ergo mentio expresse est facienda.

Tandem imago dilectionis in textu nostro manet valde abstracta.
Evolvatur aliquantulum, illam concrete consistere in gratitudine, in pa-
tientia, in perficiendo « obligationes status vitae uniuscuiusque nostro-
tum », in sublevandis proximis non solum ut vitam aeternam acquirant,
sed etiam ut vitam terrenam ducere possint « homini dignam »..°

Specialia.

Plerumque scripto tradam, guatuor® tamen volo observare, prae-
sertim quoad statum religiosum. '

1. Conferre videtur, si non loquimur de « statu perfectionis acqui-
rendae » (pag. 20 7), sed potius de « statu imitationis Christi, secundum
consilia evangelica ». Prior enim titulus, etsi historice explicabilis, jam
non bene intelligitur. Omnis enim christianus versatur in statu, in quo
ad perfectionem adniti debet. Altera autem apte exprimit, tum ideale
non esse aliquam abstractam perfectionem, sed vivam Christi personam,
tum quod consilia evangelica constituunt « specificam » vitae religiosae
formam.

2. Modus quo paupertas et virginitas describuntur, etsi non omni
ex parte perfectus, tamen placet. E contra descriptio oboedientiae
{(pag. 20°*) omnino deficit. Unilateraliter enim reflectit unum tantum
ideale oboedientiae, scil. benedictinum, alii autem Ordines oboedientiam
saepe aliter concipiunt. Quoad oboedientiam #o# exprimitur qua ratione
sit signum, sicut apte fit quoad cetera vota. Scribatur ergo fere hoc modo:
« Denique oboedientia, qua christianus se in communitatem inserit a
praeposito vice Ecclesiae et Christi ditectam, et omnium ad imaginem
Christi “ setvus factus ” ..." disponibilem se praebet ad munera sibj in
communitate et in Ecclesia obvenientia, praelibatio est illius consumma-
tionis, in qua omnia subiecta erunt Christo seipsum Patri subicienti,
“ut sit Deus omnia in omnibus 7 ..." »,

3. N. 33 .." recte inculcat abnegationem sui esse characteristicum
vitae religiosae, et hanc abnegationem significare « novam vitam ». Sed
desideratur quod haec abnegatio ...” inde ab initio stat sub signo « re-
surrectionis in Christo iam peractae », ideoque in hac terra fructum
gaudii parere nata est. Scribi itaque fere tali modo poterit: « Ex virtute
enim ac dilectione Christi, qui per mortem transivit ad vitam, seipsos
et saccularia desideria abnegantes et Domini exinanitionem imitantes,
gaudio et pace et libertate filiorum Dei fruentur quapropter per proprium
statum in Ecclesia novam vitam novae creaturae manifestant et regni
futuri arrham ostendunt ».

..." Reliquas observationes et rationes theologicas in scriptis secre-
tariatui generali tradam. Dixi.

In textu scripto tradito: ! unice. ? (cf. pag. 23, nota 1). (1 Io.
3, 3; cf. 1, 8). * Et vox sanctitas parcius adhibeatur. ¥ etc. 6 tria.
" {pag. 20, lin. 40). ¥ (pag. 20, lin. 14).  (cf. Mc. 10, 43). 0 (f. 1 Cor.
15, 28). " (pag. 21, linn. 13-17). 2 jam. B 4, pag. 19, linn. 16-22,
Paragraphus de sanctitate coniugum nimis supernaturalistice sonat, quasi scil.

sanctitas eorum ##ice consisteret in eo quod se invicem in vita gratiae sustinent et
quod prolem christiana mente et evangelicis virtutibus imbuant. Omnino expri-
matur, quod concreta caritatis forma pro iis plerumque est: « simplex dedicatio
bumana ad coniugem et prolem ». Addatur aliquid de aliis quibusdam catego-
riis: de infirmis qui Christo morienti patienter uniuntur, de iis qui persecutionem
patiuntur, et cum ipso exinaniuntur, de iis qui in scientia et in industria labo-
rant ut mundum magis humanum reddant, etc.

Ad singula;

N. 28. Novus componatur secundum supra dicta. Allusio ad religiosos
(pag. 18, linn, 9-12) hic aptius omittitur,

N. 29. Christus dicitur perfectionis Magister et Exemplar, non autem fons.
Dicatur ergo quod christiani sanctitas consistit in eo quod « induat Dominum
Tesumn Christum » {Rom. 13, 14), quod sentiat in se « guod est in Christo Iesu
(Phil. 2, 5), quod « Spiritu Christi agantur » (Rom. 8, 16) et sic sint et apant
tamquam Filii Dei (Rom. 8, 14), reformati ad imaginem eius (2 Cor. 3, 18) dili-
gentes Deum et proximaos.

Pag. 18, lin. 28, Mentio etiam fiat Eucharistiae, orationis, ceterorum sancti-
tatis adiumentorum communium.

N. 30. Mirum est, episcopos in Concilio congregatos, hortari presbyteros ad
se imitandum. Prius agatur de episcopis sanctificandis per imitationem Boni Pa-
storis (1 Pefr. 5, 3) et per servitium suum (M. 23, 11, <f. 20, 26 ss.). Deinde
sermo fiat de presbytetis, qui missionis pastoralis episcoporum participes, imitari
et ipsi Christum bonum pastorem debent. Aliquantulum latius evolvatur, presby-
teros sanctificari per plenam dedicationem populo factam. Econtra vetba: «ut
sancti Patres docent » et « aemuli illorum... reliquerunt » aptius omittuntur,

Tertio loco, de sanctificatione cetetorum ministtorum sacrorum, Loco di-
stincto agatur de laicis adiutoribus in opere spirituali. Hi etiam hortandi sunt, ut
aliquo modo realizent sanctitatem proptiam eorum, qui spirituali bono aliorum
directe inserviunt « non quaetrentes quae sua sunt, sed quae Iesu Christi et alio-
rum » (Phil. 2, 4. 21). Sed haec exhortatio #) ne resttingatur ad eos qui plene se
dedunt apostolatui et ab episcopo vocantur, 4) ne in una linea ponat huiusmodi
laicos cum ministris sactis: hi enim sactamentaliter participant de missione
pastorali.

N. 13, Titulus sit: « De sequela Christi, secundum consilia evangelica » (vide
supra).

Pag. 19, lin. 34. - Pag. 20, lin. 1: Haec alinea abundat: partim simpliciter
iterat iam dicta, partim de mediis sanctitatis communibus aptius dici poterit in
n. 29 (supra).

Articulus itagque potest hoc modo inchoari: « Dum omnes christiani ad se-
quendum Christum vocantur per dilectionis exercitium secundum propriae vitae
adiuncta et secundum mensuram donationis Christi (cf. Eph. 4, 7), aliqui a
Deo eliguntur, ut per ipsum vitae statum universalis huius ad Regnum Dei voca-
tionis praeclarum coram mundo ferant testimonium ac exemplum, Inter sanctifi-
cationis enim figuras et media, quae omnia a caritate profluunt et ad eam effor-
mandam ordinantur, praeclara exstant etc. ... »,

Ratio mutationis est: quod consilia evangelica non solum sunt media sanctifi-
cationis, sed insuper caritati tribuunt formam quandam et figuram specificam.

Pag. 20, linn. 14-16. Sententia de obedientia novo modo componatur (supra).

Pag. 20, linn, 32-35, Verba « sive spiritualibus exhortationibus spatsis » sunt
superflua, quia hoc iam includitur in apostolicis laboribus, econtra desideratur
mentio cultus divini et misericordiae corporalis. Scribatur ergo: « ... sese toto
corde Deo super omnia dilecto consecrantes et fratrum setvitio dedicantes, sive
divino cultui, orationi ac contemplationi, sive apostolicis laboribus et multiplici
misericordiae labori incumbentes ».

N. 32, pag. 20, linn. 40 s. Verba: « quae status perfectionis acquirendae vo-
catur » aut deleantur, aut iis substituatur hoc: « quae status imitationis Christi
secundum consilia evangelica vocatur » (supra).

N. 33, pag. 21, linn. 11-12, Loco verborum: «in Ecclesia.. numquam
deerunt » scribatur: « Ecclesia ... per gratiam Dei sperat numquam defuturos etc. ».
Ratio est haec: quod in Fcclesia numguam deficiet sanctitas fecunda, non est
certitudo humana, sed certitudo in sola promissione Christi ac fidelitate,

Pag., 21, linn, 13-17. Vide supra,

Pag, 21, linn. 23-34. Duae hae alineae melius in unam refundantur. Nunc
enim nimis disiungi videntur testimonium praesentize Christi, dilectio Dei, amor
proximi non solum ex dilectione Dei profluit, utr dicit textus, sed utraque sein-
vicem penetrant. Totus passus modo magis succoso redigatur.

N. 34, pag. 22, lin, 7. Verba «semper et ubique » deleantur. Sunt enim
falsa.

Pag, 22, linn, 8-22, De exemptione, Hic njhil mutatur,

Forte melius esset, loco « Romanus Pontifex » scribere: « Suprema in Ee-
clesia auctoritas » et loco « sibi soli subiicere » scribere: « auctoritati a se desi-
gnatde », Fieri enim posse videtur, ut Concilium Oecumenicum privilegium exemp-
tionis concedat, et religiosi orientales subiici dicuntur Patriarchio, non Roma-
nae Sedi.

N. 34, pag. 22, linn. 24-32, Quae dicuntur de praestantia votorum perpetuc-
rum, sunt quidem vera, Non tamen oportet, ut haec veritas tanta ponderositate
aflirmetur. Quapropter linn, 23.32 simpliciter possunt omitti,

Elenchus Patrum qui subscripserunt:

H. J. M. van der Burgt, arch. de Pontianak; A, Djajasepoetra, arch. de Dja-
karta; A. H. van de Hurk, arch, de Medan; N, Schneiders, arch. de Makassar;
A. E. J. Albers, ep. de Malang; P, M. Arntz, ep. de Bandung; W. van Bekkum,
ep. de Ruteng; R. Bergamin, ep. de Padang; W, Demarteau, ep. de Bandjermasin;
P. N. J. Geise, ep. de Bogor; J. Grent, ep. de Amboina; G. Grimm, praef. ap.
de Sibolga; A. Hermelink, ep. de TandjungKarang; H. Mekkelholt, ep. tit. de
Dausara; L. van Kessel, ep. de Sintang; J. Klooster, ep. de Surabaja; T, H, Romeyn,
ep. de Samarinda; P, Sani, ep. de Den-Pasar; W. Schoemaker, ep. de Purwokerto;
G. Sillekens, ep. de Ketapang; J. H. Soudant, ep. de Palembang; R, J. Staverman,
vic. ap. de Hollandia; A. H. Thyssen, ep. de Larantuka; Th. v, d. Tillaart, ep. de
Atambua; H. Tillemans, vic. ap. de Merauke; N. Verhoeven, ep. de Menado;
N. P. v. d. Westen, ep. de Pangkalpinang; T. van Valenberg, ep. tit. de Comba;
P. van Diepen, praef. ap. de Manokwari; G. Legeland, praef. ap. de Weetebula.

Exc.mus P. D. MARCELLUS GONZALEZ MARTIN
Episcopus Asturicensis

Venerabiles Patres,

... Cum in cap. Il huius schematis actum fuit de episcoporum mu-
nere sanctificandi, tota quaestio absoluta fuit duodecim lineis! Nunc,
cum in cap. IV agimus de vocatione ad sanctitatem in Ecclesia, tantum
indirecte et modo timido apparet vox « episcopi ».

Totum caput, licet multa pulchra contineat,’ redolet pium asceti-
smum, quod forsan minuat aestimationem e parte eorum qui altiora
principia doctrinalia quaerunt in constitutione dogmatica de Ecclesia. Si
redactionem perpendimus, certe invenimus pulchram exhortationem ad
sanctitatem, sed quasi adquirendam ab unoquoque suis propriis® viri-
bus, cum evidens sit, si theologice velimus loqui, neminem pervenire
ad sanctitatem posse nisi vi actionis sanctificatricis sacerdotii Iesu Chri-
sti, quod ad homines sese extendit ope ministerii episcoporum cum suis
presbyteris, Idec oportet ut melius sub luce ponatur figura episcopi
curantis de sanctitate suiipsius et aliorum.

1. Propter rationes generales. a) Sicut Concilium Vaticanum I evol-
vit doctrinam de Romano Pontifice, ita Vaticanum II evolvere et com-
plere intendit eam quae ad episcopos spectat. Egimus proinde de nostris
muneribus regendi et docendi. Ne omittamus, vel leviore modo tractemus
de maximo munere nostro sanctitatem fovendi.

b) Scopus, inter praecipuos, istius Concilii est, ut saepe saepius
repetitum fuit, hominibus offerre claram ideam de Ecclesia Christi in
terris. Sed natura intima Fcclesiac non apparet simpliciter eo quod di-
camus esse Corpus Christi mysticum, vineam Domini, sponsam, etc.
Tunc apparet, cum maxima claritate guide,’ cum ostendimus eius vim
sanctificatricem in concreto actuantem ope eorum qui Ecclesiam regunt.

Tuxta Christi voluntatem episcopus luceat oportet non tantum mini-
sterio verbi, verum etiam, et quidem specialiter, sanctificationis activae.
Apostolis, id est episcopis, dixit: « baptizate », « quorum remiseritis »,
« hoc facite in meam commemorationem », etc.

¢) §i tam pauca declaramus de nostro munere sanctitatem active
fovendi, videbimus malle appellari doctores et rectores, licet multa dica-
mus de dizkonia. Cum constet, e contra, tam functionem docentem quam
potestatem regiminis ad sacramenta, i. e. ad sanctitatem ordinari. De
ministerio docendi hoc patet, quia est in receptione sactamentorum ubi

confitemur, tamquam in compendioso symbolo, fidem de qua edocti fui-
mus. Hic est sensus verborum formae in sacramentis, quae adeo effica-
citer includunt verbum magisteriale ut producant effectus salvificos. Ideo
S. Augustinus et S. Thomas sacramenta appellarunt « sacramenta fidei ».

Quoad vero potestatem regiminis, non alium sensum habet nisi or-
dinare vitam socialem fidelium ad receptionem sacramentorum, in qua
maxima unio fidelium manifestatur et producitur, praesertim in Eucha-
ristia. Immo apparet etiam potestatem regiminis respicere praecipue
sanctificationem fidelium in eo quod participatio talis potestatis confer-
tur in sacramento consecrationis episcopalis ... >, Igitur si tota vita socia-
lis fidelium provenit ultimo ex sacramentis et ordinatur ultimo ad sacra-
menta — hic in terris — possumus dicere totam vitam socialem Ecclesiae
esse sacramentariam et Ecclesiam esse maghum sacramentum ef ideo
possumus perspicere bene quem principem locum obtineat hoc de sanc-
titate in nostro munere.’

2. Propter rationes spectantes ad ipsum episcopum. Non dignum
esse videtur hortari omnes ad sanctitatem, modo expresso et directo,
de nobis autem fere nihil dicere ...". Nota est omnibus pulcherrima doc-
trina S. Thomae relate ad statum perfectionis episcoporum. Non est meum
propositum eam in mentem revocare. Sufficiat simpliciter recordari quo-
modo® juxta S. Thomam ex duobus fontibus profluit specialis obligatio
tendendi ad sanctitatem in episcopis. Primo, ex specialissima cura seu
sollicitudine animarum ad quam pro tota sua vita obstringitur in conse-
cratione ...". Secundo, ex eo quod, cum episcopatus sit ordo distinctus
a sacerdotio simplici, in communitate ecclesiali episcopus configuratur
Christo intensiori modo quam quicumque alius. Participat plenitudinem
sacerdotii Christi, et ideo ipsi soli reservatae sunt quaedam functiones ad
sanctitatem promovendam..."

Huiusmodi considerationes S. Thomae — guas omitto " — sunt
opportunissimae, eo vel magis quod tractavimus de sacramentalitate et
collegialitate. Si gradum specialem asserimus esse sacramenti Ordinis con-
secrationem episcopalem, affirmare oportet etiam specialem sanctitatem
a nobis expetendam. Si propter curam animarum in nostra propria dioe-
cesi ad summam caritatem obstricti eramus, multo magis nunc cum pro-
clamamus nostram sollicitudinem totius Ecclesiae utpote membra col-
legii episcopalis..."”

3. Denigue propter rationes spectantes ad alios. Accedit ratio ma-
ximji momenti. Venient postea constitutiones disciplinares pro clero et
populo christiano, quarum finis immediatus est eam renovationem asse-
qui in vita Ecclesiae de qua Inannes XXIII et eodem modo Paulus VI
locuti fuerunt. Sed nulla erit renovatio efficax et profunda nisi accedat

vividior et magis visibilis sanctitas, praesertim his temporibus nostris
quibus homines non verbis sed operibus credunt et volunt credere.”

Iamvero, si ut episcopi leges disciplinares ferimus et de eatrum adim-
pletione curam gerere debemus postea, ponamus hic fundamenta, clare
asserentes nostram obligationem de promovenda sanctitate quae facilio-
rem reddit disciplinam et sine qua potius inspectores et vigilantes vide-
mur quatn patres et pastores,

Cogito praesertim de nostris sacerdotibus. Cura maxima expetenda
est de perfectione nostrorum sacerdotum.” Praxis docet nos non sufficere
urgere dispositiones iuris canonici in hoc sensu. Ideo apparent Instituta
saecularia vel conamina similia ...”. Nescio guaenam sit via aptior ad
istam perfectionem sacerdotum fovendam.® Sed unum scio: nos episco-
pos gravissimam obligationem habere curandi, intensiori modo quam huc-
usque, de sanctitate nostrorum sacerdotum,

Concludo: Reverenter peto, propter rationes allatas, ut in hoc ca-
pite sicut etiam in I ..." magis emineat figura episcopi munus suum
sanctificandi adimplentis et sanctitatem propriam et ceterorum, prae-
sertim sacerdotum, promoventis. Dixi.

In textu scripto tradito: ' Munus episcoporum quoad seipsos et guoad alios

adimplendum in sanctitate fovenda.  ? deest.  * deest. * deest. 5 quod
iam insinuatur in n. 14 schematis, 6 deest. T Quomodo volumus Ecclesiam
renovare, si nosmetipsos non impellimus ad sanctiorem vitam? ¥ deest.

? (Similiter etiam episcopi se obligant ad ea quae sunt perfectionis, pastorale
assumentes officium, ad quod pertinet ut animam suam ponat pastor pro ovibus
suis, sicut dicitur To. 10, 11, adhibetur simul quaedam sollemnitas conservatio-
nis simul cum professione praedicta »). Hanc consecrationem appellat S, Thomas
professionem, immo et votum petpetuum {(cf. 2. 185. 4 ¢). Et loquitur de pau-
pertate, castitate et obedientia, ad quod omne magis adhuc quam religiosi obli-
gantur. 10 (cf, Suppl. 38). Ideo etiam « ad episcopum pertinet mancipare ali-
quid divinjs officiis, quasi cultum divinum ad similitudinem Christi statuens. Et
propter hoc etiam episcopus specialiter sponsus Ecclesiae dicitur, sicut et Christus
(Suppl. 40, 4 ad 3). It deest. 2 « Haec (professio perpetuae curae ani-
marum) — ait Vermeersch — tres continet notas perfectae caritatis ad proxi-
mum: dilectionem dico inimicorum, cum sua caritate eas amplecti debeat oves
episcopus quae fortasse sint inimicae; vitae impendium cum quotidiana et peren-
nis sollicitudo iam videatur continere donum vitae, quae ceterum, si opus fue-
rit, est ab episcopo profundenda; largitionem denique divinorum, cum de spi-
rituali agatur munere pascendi. Haec est manifesta doctrina S. Thomae, tam
¢. 16, 17 opusculi De petfectione vitae spiritualis, tum Swmma theol. 2. 2, 184 »
(cf. Vermeersch, De Religiosis, Institutis et Personis. Tractatus canonico-moralis,
Brugis, 1907). B deest. ¥ Adsunt in mulds dioecesibus consociationes et
fraternitates sacerdotales ad perfectionem fovendam. Desunt in multis aliis.
3 inter sacerdotes qui ad sanctitatem tendunt, ¥ utrum haec sit via aptior an,

fortasse, debeamus quacrere et evolvere et fovere spititualitatem cleri dioecesani
ut talis. 7 juxta ea quae in scriptis tradidi.

Moderator: Legatur ultima emendatio de Liturgia.
Secretarius generalis: Pag. 192, ante lin. 15, ante art. 85 (videatis
pag. 19, appendicem huius fasciculi) ... [¢f. pag. 266].

13

Exc.mus P. D. ALOISIUS MORSTABILINI
Episcopus Verulanus-Frusinatensis

Venerabiles Patres,

Locuturus de cap. IV schematis de Ecclesia, quatuor vota humiliter
Concilio submitto, de quibus nunc breviter.

1. Quod, saltem in prooemio, aliquid dicatur de ipsa sanctitate
Ecclesige. Absonum enim mihi videtur quod in toto capite de voca-
tione ad sanctitatem in Ecclesia ne vetbum quidem dicatur de ipsa sancti-
tate Ecclesiae. Sanctitas enim membrorum oritur, crescit et se perficit
in Ecclesia et sub influxu Ecclesiae. Ex plenitudine gratiae Christi, ca-
pitis Ecclesiae, sanctitas fluit in membra ut a vite in palmites, per media
quae a Christo sunt instituta. Singula membra, per sanctorum commu-
nionem, sibi invicem auxilium ferunt in aedificationem Corporis Christi.
Singuli praeterea fideles tenentur vitam sanctam ducere ita ut qui foris
sunt, videant opetra ipsorum bona et glorificent non solum Patrem in
caelis, sed et sanctam matrem Ecclesiam in terris, quae est exemplar
et causa ipsorum sanctitatis, Praestat ergo quod et de sanctitate ipsius
Ecclesiae aliquid dicatur.

2. Quod sermo de vocatione ad sanctitatem praesertim ad laicos
non religiosos dirigatur. Peropportune Concilium nostrum rem tanti
momenti, ut est vocatio ad sanctitatem, maxima cum auctoritate etiam
episcopis, presbyteris et religiosis memorat, Complura tamen exstant
de hac re ecclesiastica documenta et copiosa volumina, etsi sit optabile
quod, ut nunc dictum est, uberius dicatur de sanctitate v. g. episcoporum
et presbyterorum.

Non suflicienter e contra hoc argumentum est pro laicis pertrac-
tatum. Praecipua ergo nostra cura debet esse quod et laicis non religiosis
sermo de vocatione ad sanctitatem dirigatur, ut et ipsi sibi conscii fiant
de vera natura sanctitatis et de obligatione eam assequendi. Permulti
enim fideles falsam sanctitatis notionem habent et idcirco eam putant
sibi impossibilem esse.

Convenit ergo quod in nostro capite nova paragraphus introducatur
in qua expresse et fusius de vocatione laicorum ad sanctitatem dicatur,
praecipuas indicando rationes ex quibus talis vocatio eruitur, uti v. g.
organismus supernaturalis in baptismate susceptus et per alia sacra-
menta excultus; insertio in Corpore Christi mystico; necessitas vitae in-
terioris pto apostolatus efficacitate; momentum consecrationis mundi,
quae praesertim laicls est commissa.

3. Quod natura sanctitatis, ad guam vocamur, clarius et fusius
entcleetur. Notio sanctitatis ut in par. 29 exponitur mihi videtur nimis
indeterminata et, saltem pro non eruditis in doctrina ascetica et mystica,
nimis obscura.

Cum autem sermo noster ad omnes christifideles dirigi debeat, ne-
cesse est quod natura sanctitatis clare pateat. Bene dicitur in paragrapho
nuper memorata, quod « una est christiana sanctitas », h. e. ea quae in
caritate perfecta erga Deum et proximum consistit, quaeque « in fide et
baptismate inchoata, excitante et adiuvante Dei gratia, in abundantes
fructus excrescit »; sed haec verba non solum sunt difficilia intellectu
pro nostris fidelibus, sed etiam duplici falsae interpretationi obnoxia
esse possunt; ita videlicet ut, tamquam sola parenetica exhortatio ha-
beantur, vel ad illam extraordinariam sanctitatem referantur, quae uti
privilegium paucis reservatum consideratur.

Notio sanctitatis, mea humili sententia, talis esse deberet ut ex ea tria
haec clare pateant: 1. elementa essentialia cuiusvis sanctitatis; 2. possi-
bilitas pro omnibus eam assequendi; 3. usque ad gradum heroicum. Tria
haec forsitan melius quam in definitione nostri schematis in sequenti
formula, quam reverenter iudicio Patrum subicio, continentur: « Sancti-
tas consistit in perfecta et constanti conformitate cum voluntate divina
ex amore supernaturali ».

In hac perfecta conformitate cum voluntate divina ex amore super-
naturali omnia continentur quae ad sanctitatem conferri possunt et de-
bent, uti v. g. virtutum theologicarum et moralium praxis nec non gra-
tiae excitantis et adiuvantis auxilium.

Haec sanctitas apparet omnibus possibilis eo quod voluntas Dei est,
quod nostra voluntas in fideliter adimplendo quotidiano munere, se
conformet voluntati divinae. Plena haec conformitas est praeterea illa
altissima meta ad quam non solum ascetica sed et mystica tendit.

Nemo dubitat quod haec sanctitas possit esse etiam vere heroica.
Vera heroicitas enim non consistit solummodo in superandis certis ex-
traordinariis difficultatibus, sed praesertim, saltem pro pluribus, in
« petfecta » et « constanti » adimpletione veluntatis divinae in sic dicto
« terribili quotidiano ».

Momentum praefatae definitionis est etiam psychologicum eo quod
efficaciter inculcat possibilitatem sanctitatis heroicae in vita ordinaria.
Maximi momenti est quod haec natura sanctitatis magis magisque nostris
fidelibus illustretur, iis praesertim qui in paupertate degunt; qui in exer-
cendo quotidiano munere saepe valde arduo fatigant; aerumnis corporis
et animi laborant, etc. Sancta mater Ecclesia, praecipue hisce nostris tem-
poribus, in suo magisterio ordinario et in proponendis novis beatis et
sanctis, persacpe hanc sanctitatis formam prae oculis habuit et omnibus
commendavit et commendat.

4. Quod textus conciliaris animarum curatores hortetur ut frequen-
ter de vocatione omnium ad sanctitatem loguantur. Hoc enim faciendo
nuntium evangelicam, ut est in votis, modo magis positivo fidelibus
praebebunt et multarum animarum exigentiis satisfacient. Dixi,

14

Exc.mus P. D. ANDREAS M. CHARUE
Episcopus Namurcensis

Venerabiles Patres,

Postquam sermo fuit de populo Dei ac de eius structura essentialiter
constitutiva, nempe de hierarchia et de laicis, tractatur #unc' de modis
et de viis quibus christiani ad finem Ecclesiae tendunt, scil. ad sancti-
tatem et caritatis petfectionem, sive in saeculo remaneant, sive in ali-
quem coetum religiosum ingrediantur. Qui ordo schematis nostri reti-
nendus esse videtur et hoc propter triplicem rationem, propter rationem
theologicam, propter rationem pastoralem et propter rationem oecu-
menicam.

Primo, inquam, propter rationem theologicam. Equidem, prima
fronte apparent in Ecclesia tres personatum categoriae, quae passim
sub nomine clericorum, religiosorum et laicorum indicantur. Attamen
sedulo attendendum est ex illa triplici divisione aliquam confusionem
accidere posse, quia in duplici plano vertitur. In primo plano distin-
guuntur pastores qui communitati praesunt et ceteri fideles qui ab eis
pascuntur. Quae prima distinctio ad structuram essentialiter constitu-
tivam ipsius Ecclesiae Christi pertinet et, ut proclamat Codex Iuris
Canonici ...* est futis stricte divini. Altera autem distinctio, inter nempe
religiosos et non-religiosos, modum praecise considerat quo fideles sanc-
titatem prosequuntur. Sunt enim inter baptizatos qui in statu peculiari
ab Ecclesia sancito sic dicta consilia evangelica expresse profitentur

seu, ut alii dicere malunt, qui totalem sui consecrationem in aliqua
religione faciunt, plus minusve valedicentes modo et conditionibus in
quibus christiani passim in saeculo vivunt. Reliqui autem vitam chri-
stianam ducere pergunt in medio saeculo, in familia, in labore, in occupa-
tione civili etc. Ut bene dicitur in schemate ...%, status religiosus « ratione
habita divinae Ecclesiae constitutionis, non est intermedium quid inter
clericalem et laicalem conditionem, sed ex utraque parte christifideles
quidam a Deo vocantur, ut in Ecclesiae mysterio peculiari dono fruan-
tur et servitio mancipentur ».

Breviter, religiosi constituunt utique aliquam structuram i Ecclesia,
aliquam structuram sine qua ceterum Ecclesia ad perfectam suam efflo-
rescentiam non attingeret, sed nihilominus eorum socialis organizatio ad
structuram ...* constitutivam Ecclesiae stricte® non pertinet; sunt struc-
tura in Ecclesia, non sunt structura Ecclesiae ipsius. Adderem quod in
detrimentum ipsorum religiosorum esset si eorum status seiunctim con-
sideraretur. Radix nempe dignitatis vitae religiosae in ipsa vocatione
omnium baptizatorum ad sanctitatem conditur, Ac proinde eo magis in
suo proprio valore elucebit vita religiosa quo arctius cum aliis statibus
baptizatorum et cum tota vita Ecclesiae coniuncta apparebit.

Secunda ratio quae generalem perspectivam mediorum ad sanctitatem
postulat, est ratio ordinis pastoralis. In suo sensu evangelico fideles reli-
giosos et religiosas considerant ut antesignanos (gallice: ’avant-garde}
in tendentia ad perfectionem christianam, et optandum est ut revera eo-
rum fidelitate ac fervore fideles ad praxim spiritualis vitae fortiter attra-
hentur. Valor praecipuus status religiosi qua talis pro tota communitate
non est tandem aliquando in auctoritate quam forsan religiosi exercent
aut in operibus caritativis aut aliis quae faciunt, sed praecise in eorum
spirituali influxu et in incitamento quod parant ad vitam sanctiorem. Ex
altera parte, ut dicebat em.mus card. Suenens, oportet ut tollatur im-
pressio quod perfectio et sanctitas essent quasi monopolium reservatum
religiosis et hoc bene ac gratulanter acciperetur ab omaibus fidelibus. Bo-
num est ergo, ut nota specifica vitae religiosae exponatur in perspectiva
universalis vocationis ad sanctitatem,

Tandem, tertio, ad rationem quam dixi cecumenicam, optarem ut
Patres specialiter attendere vellent. Insertio eorum quae ad religiosos
pertinent in ampliori prospectu de universali vocatione ad sanctitatem
non caret momento pro christianis ex Reformatione saeculi xvi. Duces
enim reformationis protestanticae destruere voluerunt, uti aiebant, me-
dium parietem separationis quem ab Ecclesia catholica erectum putabant
inter privilegiatos, scil. religiosos, qui ad altiorem et proinde proprie
dictam sanctitatem vocarentur, et massam aliorum omnium quae ad in-

feriorem praxim praeceptorum redigeretur et cui proinde non pateret
nisi moralitas elementaria ad salutem utcumque non deperdendam. Re-
vera reformatores non semel gloriantur quasi ipsi sanctitatem pro om-
nibus accessibilem tandem effecerint. Talis error de authentica significa-
tione vitae religiosae prudenti caritate in nostta Synodo corrigendus
esset.

Cum de oecumenismo loquar, mihi addere liceat verbum de orienta-
libus, qui iuxta perantiquam traditionem tanti semper fecerunt mona-
chos et anachoretas, in quibus ipsi praesertim vident antesigharios vitae
spiritualis. Modus noster loquendi, canonicus et facile latinus, in aleam
ambiguitatis facile nos induceret. Nonne praesertim insistere debere-
mus in valore theologico totalis consecrationis Deo per virginitatem et
vitam asceticam? Ultra modos loquendi qui iuridicam institutionem me-
dii aevi et, ut aiunt, problematicam saeculorum redolent, attendendum
esset ad doctrinam fundamentalem Christi, apostolorum et SS. Patrum,
ita ut de vita consecrata et de vita religiosa omnes christiani concorditer
disserere possent, quod sane optandum est in Concilio Qecumenico.

Concludo actualem capitis de sanctitate in Ecclesia cohaerentiam
omnino servandam esse. Attamen, ut titulus capitis cum efus expositione
accuratius correspondeat, opto ut potius dicatur: « de universali voca-
tione ad sanctitatem, specialiter de religiosis ». Ita in ipso titulo mo-
mentum recognosceretur coetuum religiosorum ac religiosarum in Ec-
clesia ac simul de iis sermo fieret in ampliore prospectu in quo revera
vita religiosa in perfecta luce poneretur. Dixi.

In textu scripto tradito: ' in schemate, ? (can. 948). } pag. 21,
linn. 4 ss. ! essentialiter, 5 deest,
15

Exc.mus P. D, IOSEPH URTASUN
Archiepiscopus Avenionensis

Venerabiles Patres,

Post considerationem de Ecclesiae mysterio et de constitutione eius
hierarchica, qua, ex ipso iure divino, clerici a laicis distinguuntur, perve-
nimus in cap. IV ad culmen expositionis. In hoc capite agitur de voca-
tione ad sanctitatem, quae est finis ab Ecclesia intentus. Docetur quod
omnes universaliter ad hanc sanctitatem appellantur, ad quamcumgque
categoriam pertineant, sive sint sacerdotes, coniugati, sive pertineant ad

coetum qui speciatim in hoc capite consideratur, scil. ad coetum religio-
sorum. Religiosi constituunt in Ecclesia institutionem maximi momenti,
tum propter suum humerum ingentem, tum propter suum latissimum
influxum super totam communitatem in ordine ad prosecutionem sanc-
titatis.

Ego qui loquor, fui per aliquot tempus unicum membrum commis-
sionis praeparatoriae de religiosis episcopus non pertinens nec ad ordi-
nem nec ad ullam congregationem. Notus sum apud plurimos ut ami-
cus religiosorum et gaudeo de hoc quod hanc amicitiam publice profi-
teri possum. Peto autem quod quaestio de religiosis in nostro capite
schematis de Ecclesia modo doctrinali et non iuridico pertractetur. Ideo,
meo iudicio, examinari debet in contextu de universali vocatione ad
sanctitatem.

Sane aliqui Patres peculiariter existimati postulaverunt, ut pars
nostri capitis, quae de hac universali vocatione agit, ad novum caput de
populo Dei remittatur, et quod nostrum caput unice ageret de his qui
consilia evangelica publice profitentur, in institutione et statu particu-
lari ab Ecclesia sancito.

Haec autem ordinatio diversis exponitur difficultatibus quae Pa-
tribus exponete intendo.

1. In novo capite de populo Dei agitur de elementis quae communia
sunt omnibus membris Ecclesiae, dum in hoc cap. IV agitur praecise
de variis categoriis, quae secundum diversas vias ad eamdem sanctitatem
ascendere conantur, sive sint praesules et presbyteri, sive coniuges et
parentes christiani, sive iuvenes, virgines, viduae, sive operarii, paupe-
res aut possidentes, aegroti et senes etc., sive denique religiosi. Si vero
proposita translatio ad caput de populo Dei admitteretur, plura exinde
in confusionem venirent. Ita v. g. bis de consilils evangelicis agendum
esset, ex una parte pro illis qui privatim consilia exercent, ex altera
autem parte pro illis qui publicam faciunt professionem consiliorum in
statu religioso.

2. Oportet ut prosecutio sanctitatis a variis categoriis fidelium re-
vera appareat ut culmen totius schematis, Iam in Antiquo Testamento
populus Israél ad sanctitatem coram Deo vocabatur. Sacerdotium autem
omnium fidelium, sicut multi Patres iam excellenter dixerunt, non fa-
cit distinctionem inter varias categorias: pertinet enim ad omnes sine
exceptione aut distinctione, Unde postulatur ut varii modi et variae
viae ad sanctitatem exponantur in uno complexivo capite, quod de di-
versis coetibus et specialissimo titulo de religiosis ageret.

3. Sic pervenio ad considerationem principalem, scil. de manifesta-
tione clara et nitida significationis vitae religiosorum in toto Corpore

25

Christi quod est Ecclesia. Si vero religiosi in hac expositione a reliquis
membris communitatis omnino separantur, haec significatio debito modo
amplius non apparet. Impressio produceretur, quasi religiosi aliquam
speciem constituerent, quae non satis cum populo fidelium coniungere-
tur. Consequenter magnam partem sui salutaris influxus deperderent et
manifestatio institutionalis prosecutionis sanctitatis et perfectionis in
Ecclesia multum minueretur. E contra, si religiosi cum tota communi-
tate coniuncti remanent, merito sperare possumus, quod augebitur etiam
numerus vocationum et roborabitur perseverantia candidatorum,

Ecclesia est magna familia, concorditer vivens et foecunda, in cuius
sinu germinantur a primis aevis virgines, ascetae; postea monachi et
moniales, religiosi, nunc laici consecrati, qui apostolatui totaliter dedi-
cantur. Ita refulget pulchritudo totius corporis Ecclesiae, in quo omnes
catholici ad praxim sanctitatis communiter vocantur, praeeuntibus re-
ligiosis, qui arctiote via aliis praecedunt, et omnibus aliis animum et
ardorem addunt. Hoc beneficium hodie etiam a non paucis fratribus
seiunctis magno pretio aestimatur,

Sint ergo Deo dedicati in vita religiosa magis magisque conscii de
suo eximio munere ecclesiali et de valore sui exempli in intimiore imi-
tatione Christi crucifixi et resurrecti’ Memores sint omnium fratrum
suorum, qui in saeculo commorantes periculis non levibus exponuntur.
Velint cum illis omnibus coniunctionem caritatis servare, ut contactus
inter religiosos et alios foecundior fiat et uberiores fructus producat.
Certissime omnes religiosi et religiosae hunc contactum spiritualem in-
tensificare desiderant; non volunt vivere extra contextum totius vitae
sanctitatis Ecclesiae. Ideo maxime optandum est, ut expositio de vita
religiosa in contextu litterario et dogmatico totius sanctitatis ponatur...’

Concludo.” Etsi argumenta allegata mea sint, attamen hanc proposi-
tionem facimus, nomine plurium episcoporum, etiam religiosorum, non
solum Europae sed Americae Septemtrionalis, Australiae et Malaysiae,
ut in titulo nostri cap. IV expresse dicatur *: de universali vocatione ad
sanctitatem et speciatim de religiosis.

B. Virgo Maria, merito invocata ut Mater fidelium, Regina cleri et
Protectrix familiarum religiosarum, sua intercessione promoveat omnes
suos filios in quocumque vivant statu per exercitium indivisae caritatis
ad altiorem sanctitatem. Dixi.

? non separatim, sed coniunctim cum

1 in-

In textu scripto tradito: ' deest.
aliis categoriis illorum qui ad petfectionem caritatis anhelant, ? deest.
dicetur,

16

Exc.mus P. D. STEPHANUS BAUERLEIN
Episcopus Bosniensis

Venerabiles Patres,

In capite de vocatione ad sanctitatem in Ecclesia nihil dictum esse
videtur de statu perfectionis cleri saecularis ...". Desiderarem, ut etiam
huic rei quaedam verba dedicarentur. Tam a multo tempote exspectatur,
ni fallor, ut clero saeculari ...?, iustitia quaedam, ausim affirmare, red-
datur. Notum est enim clerum saecularem esse aliquid neutrum in Ec-
clesia, nec laicam nempe ac religiosorum quidem vitam ducere, non in-
veniri scil. in statu simplicium fidelium nec in statu perfectionis reli-
giosorum, Suspensus esse videtur inter caelum religiosorum et terram
simplicium fidelivm. Immo quo status eius absurdior fiat membra Insti-
tutorum saecularium ab Ecclesia in numerum ad perfectionem anhelan-
tium ponuntur, dum sacerdotes contra saeculares a statu perfectionis
compelluntur.

Ex mea enim humili opinione incongruentia quaedam, ne dicam
incohaerentia inveniri videtur in doctrina vitam sacerdotum saecularium
ritus saltem latini respiciente. Ex altera parte ratione status sacerdotalis
exigitur ab eis sanctitas religiosis superior, altera autem ex parte ratione
status in quo sunt constituti, a statu perfectionis reiciuntur. S. enim Tho-
mas, quem fere omnes nos sequimur et cuius quidem doctrinam inces-
santer sacerdotum ad aures effundimus, docet: « Qui divinis ministe-
riis applicantur regiam dignitatem assequuntur et perfecti in virtute esse
debent » ..., Ergo debent esse perfecti, constituti in perfectione, non
tantum sese perficiendi verum etiam actu perfecti. Obligatio enim eis
imponitur ratione status contracti sacerdotalis et nihilominus a Thoma,
ut notum est, quem fere omnes sequuntur, sacerdotibus saecularibus
negatur esse in statu perfectionis, quatenus in statu eorum elementa
sufficientia deessent ad statum perfectionis constituendum necessaria.
Ratione ergo status sacerdotalis exigitur ab eis status perfectionis et ra-
tione status reiciuntur a statu perfectionis.

Quae vero incongruentia magis perspicietur si cum statu episcopali
et papali conferatur.

Episcopus enim unice ratione status episcopalis ni fallor in statum
perfectionis acquisitae — iuxta alios exercendae, iuxta alios communi-
candae — ponitur, Summus autem Pontifex unice ratione status papalis,
ratione Summi Pontificatus qui vero status nec sacramentalis quidem est

(quia potest ei renuntiare), in statum perfectionis refertur statim ab ac-
ceptata electione ..., dum sacerdos saecularis contra ratione status sacra-
mentalis quidem permanentis non adscribitur in numetrum ad statum
petfectionis pertinentium.

Quispiam forsitan dixerit sacerdotes saeculares votis consiliorum
evangelicorum non obstringi ideoque ad statum perfectionis non perti-
nere. Ad quod vero respondendum esse videtur:

1. Nec episcopi nec Romanus quidem Pontifex tribus illis votis
ligantur et nihilominus ad statum perfectionis pertinent.

2. Omnia tria vota non requiri videntur ad constituendum statum
perfectionis. Ex mente enim Aquinatis votum paupertatis non esse vi-
detur de essentia status perfectionis: « ... Ideo nihil prohibet statum
perfectionis esse sine abrenuntiatione propriorum » ..°. De cetero votum
paupertatis non videtur secumferre ut paupertas siricto sensu observetur.
Religiosi enim communiter ea quae sunt ad vitam necessaria habent.
Contra scimus veram paupertatem secumferre carentiam ad vitam neces-
sarii. Praeterea notum est haud paucos religiosos diversas ob rationes
a voto paupertatis dispensari et nihilominus in statu perfectionis pet-
manete. A philosophis autem edocemur ab elemento essentiali nullum
dispensari posse. Quod vero demonstrat votum paupertatis non esse de
essentia status petfectionis. Demum cum sacerdotes saeculares simul cum
religiosis in Officio Divino a Domino efllagitant scil.: « Divitias et pau-
pertatem ne dederis mihi sed tantum victui meo tribue necessaria », ora-
tio ista confirmat ad statum perfectionis pertinere non votum paupertatis
sed spiritum paupertatis,

Quod vero attinet ad votum oboedientiae natura et consequentiae
eiusdem voti reperiri posse videntur in verbis « Promitto » die ordina-
tionis a sacerdote saeculari emissis. Natura enim voti oboedientiae con-
sistit in submissione voluntati divinae mediante superiore eam manife-
stante. Vi status sui profecto sacerdos iam a diebus subdiaconatus et dia-
conatus, praesertim presbyteratus voluntati divinae se subdit mediante
episcopo dioecesano eam manifestante. Sane stella a stella differt in cla-
ritate ...°, ita quoque et submissio sacerdotis saecularis forsitan differt
a submissione cuiusdam religiosi, attamen differentia in claritate moti-
vum sufficiens non esse videtur existentiam stellae negandi. Etiam con-
sequentiae saltem essentiales voti oboedientiae quae sunt sanctificatio
ac salus personalis atque sanctificatio ac salus animarum inveniuntur
tum in oboedientia religiosorum tum in oboedientia sacerdotum saecu-
larium. Unde ex mea humili opinione ex parte oboedientiae sacerdotis
saecularis nihil deesse videtur, excepta vero agnitione ecclesiastica, ut
sacerdos ille constituatur in statu perfectionis. Docent enim theologi:

« Etsi formaliter et expresse votum non emittitur, si tamen, interve-
niente ecclesiastica auctoritate, aequivalenter obligatio sectandi perfec-
tiora contrahitur, status perfectionis constitui dicendus est » ...". Qbli-
gatio autem sectandi perfectiora contrahitur ratione status sacerdotalis
quatenus sacerdos perfectus esse debet in virtute.

Quod pertinet vero ad castitatem tum saecularis tum religiosus eo-
dem vinculo adstringitur. Quam ob castitatem homo angelis altior effec-
tus est ...", qua vero ex mente eiusdem doctoris superatur omnium cupi-
ditatum actior ac vehementior; unde nihil mirum est votum castitatis
solum, prioribus saeculis christianismi, statum perfectionis constituisse.

Quibus omnibus mature perpensis proposuerim ut a Concilio etiam
clerus saecularis haberetur in numero ad statum perfectionis perti-
nentium.,..’

In textu scripto tradito: ! ritus latini. ? saltem ritus latini. 2 IV Sent.,

dist. 24, q. 2). * {cf. can, 219). 5 (II-I1, q. 184, a. VII ad 1), § (1 Cor.
15, 41). T (Lehmkull, Theo!. Mor, 1, ed. 10, p. 295). ¢ juxta S, Chryso-
stomum; of. R, Journel, Ench. Pair. 1116). ® Quae vero doctrina multum
renovandae Fcclesiae contulerit. In primis enim maiori clerum saecularem inter et
regularem unioni, Regulares enim pluris aestimaverint saeculares qui perspi-
cientes quosdam regulares a primaevo fundatoris fervore deficere acre eos crisi
non subiecerint quia potius ad fragilitates suas animum adverterint. Ipsi quoque
regulares motivum haud parvum ad spiritum fundatoris redeundi sumpserint.
Ilis autem saecularibus viam mandatorum Domini strenue sequentibus adminicu-
lum sat forte dederimus contra obtrectationem sacerdotum tepidam vitam agen-
tium et eos inter homines parum prudentes, immo quandoque anormales, adscri-
bentium. Demum educatio seminaristica atque exhortatio nostra ad sanctitatem
cleri saecularis eiusque nobiscum cooperatio absque dubio fruges tulerint ube-
riores.

Moderator: Audiatur secretarius generalis, qui dabit quasdam no-
titias.

Secretarius generalis: Die 28 octobris, caeremonia incipiet hora 9
matutina, et Patres induent habitum proprium congregationum gene-
ralium.

Die autem 29, feria IIT proximae hebdomadae, fiet, de mandato
moderatoris, suffragatio circa schema de Beata, iuxta quaesitum quod
iam Patribus propositum et distributum est. Pariter feria IIT proximae
hebdomadae fiet suffragatio super integrum cap. V de sacra Liturgia,
cum formulis notis placet, non placet, placet iuxta modum. Deinde
post relationem incipiet suffragatio emendationum cap. VII eiusdem
schematis. Dixi,

Lego nunc exitus suffragationum factarum hoc mane:

Emendario VI:

Praesentes votantes . . . . . , . . . . 2.192
Dixerunt placesr . . . . . . . . . . . 2181
non placet . . . . . . . . .- 10
placet iuxta modum, pullum igitur . . 1

Emendatio VII:

Praesentes votantes . . . . . . . . . . 2180
Dixerunt placer . . . . . . . . . . . 2171

non placet . . . . . . . . . 8
Votum pullum . . . . . . . . . . . 1

Emendatio VIII:

Praesentes votantes . . ., . . . . . . . 2.071
Dixerunt placer . . . . . . . . . . . 2.057

non placet . . . . . . . . . 13
Votum nullum . . . . . . . . . . . 1

Emendatio 1X:

Praesentes votantes . . . . . . . . . . 2.062

Dixerunt place:r . . . . . . . . . . . 2057
non placet . . . . . . . . . 4
Votum nullom . . . . . . . . . . . 1

Emendatio X et ultima buius cap. V-

Praesentes votantes . ., . . . . . . . . 2.068

Dixerunt placet . . . . . . . . . . . 2038

non placet . . . . . . . . . 9

Suffragium nullum . . . . . . . . . . 1
Dixi,

Moderator: Congregatio solemnis: feria II. Congregatio usualis:

feria II1.

Em.mus P. D. Eugenius card. TisSERANT: Reponatur Sacrosanc-
tum Evangelium.,



